KurtoBoHA KAUFELA

% Ha muine. Ni bata kubulela kuli ki manzibwana ku mina

kaufela. Ki tabo luli fa kuba mo busihu cwana. Ni talima
fela kuli ye ki tohonolo yetuna fa kuba mo, yona keleke yenca ye,
ku to lapela Mulena. Lubile lu libelela taba ye, kutaha kwanu,
fa nako nyana, kwa nako ya ku kopana ni sicaba, ni kuikola
limbuyoti, ni kusepa kuli lukaba mbuyoti ku mina sicaba. Mi
sina biki haikala kuya kwapili cwale, mi kwani lu ziba kuli
mukopano wa taha cwale, kukala la Bune.

2 Mi Ni utwile fela musihali wo, ka Muzwale Williams, kuli
luna ni ku komoka kwa la Bune busihu. Muzwale Oral Roberts
ukaba ni luna, ku bulela, la Bulalu busihu. Yani luli ikaba nto ye
komokisa ku luna kaufela, kakuli Muzwale Oral ki mubuleli ya
mata hahulu. Mi ne ku kaba hande kuli ni mu bone, na kasibili,
hape, ku mu lumelisa mwa lizoho.

3 Mineluli maabani busihu kwa Tempe, kwa Assembly of God,
Na lumela neli kona, ona kwani. Mi—mi luli ne lubile ni nako
yende maabani busihu kwa Tempe. Mi lubile ni nako yende mwa
keleke kaufela ye lubile lu potela kwanu kwa Phoenix, mi hape ni
mwa Tempe. Mi luitumela hahulu ka lika zee, kuli mane halukoni
ku 1i bulela.

4 Ha ki hafiata fo Ni bela ni kolo ya kueza se, kutaha fela ka
busihu mwa keleke ifi ni ifi, ni kuambola kwa sicaba ni mizwale
ya bakutazi. Mi si ni fa kolo nyana ya kufita kubulela buitumelo
bwaka ka sicaba se, likopano zeshutana ze ni likwata za batu.
Kakuli, ki, ba tusi babatuna mwa simu, mwa libaka za kwahule
ni libaka kaufela, mi ka nzila ye Ni kona kuba ni kolo nyana ya
kubulela mo ne Ni ikutwela ka bona, ka buitumelo.

5  Mi lubile ni batu baba icemezi mi ki. ..Na lumela, Church
of God, Assemblies, ni mafi ni mafi; mi, kwabuse bwa mawate,
ba Foursquare, Church of God, ba Assembly of God, ni ba Jesus
Name. Mi, kaufela bona, ba bonahala fela kuba alimunwi fani ha
lu taha hamoho ku to ba ni mukopano kwani kwa mafulo a ndwa.
Mi, mwa ziba, kwa lapa kwanu kwa kona kuba mane mihupulo
ye shutana ku yona, kono foo ha litaha mwa mafulo a ndwa, kifii,
hakuna shutano ni yekana foo. Mwabona?

6 Ne ni hulezi mwa lubasi lolutuna. Nekuna ni bana baba
lishumi. Mi luna bashimani ne lu yanga kwa mulaho wa ndu,
mi ne lu sweli ku itwanisa yomuniwi ni yomunwi, oh, mawi.
Bashimani ba naini, musizana alimufiwi, mi luli ne lu lwana.
Kono hakuna ya na ka lu supa alimufiwi wa luna, fande mwa
patelo ya kwapili, ’kakuli, neba nopile alimufiwi, neba nani ba
ha Branham kuzwa kai ni kai. Kacwalo Ni sepa kuli kona mo
kuinezi ni bana ba Mulimu, yona Keleke.

7 Kwanu lilimo zefiwi kwa mulaho, Ne nili mwa Houston, mi
ne luna ni mukopano omutuna. Mi ni kwani ni...Ne ni na ni
batusi babanata kwani; Muzwale Raymond Richey, ni—ni ba
Assemblies of God, mi ni—mi ni sicaba sa ba Jesus Name, ni
ba bashutana kaufela. Mi ne luna ni mukopano omutuna. Mi
neluli kwa Ndu ya Lipina. Kihande, ne luka ina mwendi ba eiti
sauzande, Na sepa.

8 Mi nekuna ni—ni mukutazi wa Baptist yana bata ku ni
swabisa ka likafi, fa Bibele, kuli foliso ya Bumulimu ne i si ka
luka. Kihande, Ni se ni fitile ku zeo hahulu. Kifii ha mu latehelwa
ki busihu ku ya sa lumeli alimuiiwi, foo kuna ni likiti kiti ze inzi
fani za ku lapelelwa, mwa bona? Kacwalo kipeto ki ha 1i beya
mwa mutende, kuli ne Ni saba kueza cwalo.

9  Mi muuna muhulu Muzwale Bosworth, yana li bukaufi ni
lilimo ze eite za kupepwa, ki hali, “Oh, tuhela ni eze cwalo.”

10 Mi Na hupula ka Kalebu, mwa ziba, “Ha lu boneni ninge
lilundu le.” Kacwalo se Nili, “Muzwale Bosworth, Ha—Ha ni
lati kuli u kanane. Kreste ha lati kuli luna Bakreste lu kanane
yomunwi ni yomunwi. Haiba mutu ki ya sa lumeli, kini, ki ya sa
lumeli fela, ku felile. Hakuna so kona kueza ka sona.”

11 Mi kacwalo ki hali, “Kihande, ki sikamani seo,” ali, “haiba
lu ka ya, kasamulaho wa bona kubeya zani mwa mutende,” ali,
“ba ka bulela kuli lu sikwata fela sa, mwa ziba, ha lu zibi ze
lu bulela, ki maikuto fela a ku-ikupulela.” Ki hali, “Ni lakaza
kuli kambe ne uka ni fa kolo.” Mi Na mu talima ali kuyema fani,
mwendi wa myaha ye eite ya kupepwa, mi inza sepa fela mwa
Linolo lani.

12 Senili, “Kihande, Muzwale Bosworth, haiba u ka ni fa lizoho
ni kusepisa kuli hauna ku kanana.”

13 Ki hali, “Oh, Hanina ku kanana.” Kacwalo aya fafasi cwalo,
ku yo bulelela mubihi wa makande.

14 Mi eni sha, mwa ziba mitende mo i kona kufufela, mwabona.
“Mafufa a za bulapeli aka fufa,” mwa ziba.

15 Lwa kena mwa sibaka sa kuezeza lipapali, sibaka sa simpiti,
mi busihu bwani ne luna ni batu baba kuma fa seti sauzande.
Mi kipeto haliyo iponahaza kwani, kuli sicaba sa taha mwahali
ni fulai, litima. Na mi bulelela, neba pahami fa likamele za
siluta-silifiwi, likamele za liluta-zepeli, ni likamele za liluta-
zetalu, kono kaufela bona neba sweli kunwa mwa lisima lani mo
kuna ni sibaka sa luna kaufela, ka kuswana. Lika kaufela nelili
hamoho. Mizaya. . .Niamuhezifela mbuyoti yetuna ku zona, ka
kunahana cwale. Mwa bona, foo ha kutaha butata luli, nekuna
ni nto ilifiwi yene lunani ku yona ka kuswana, kaufela luna ne
lu lumela mwa Moya o Kenile ni foliso ya Bumulimu. Kacwalo
mafii ni mafi ataha ku to fa kabelo ya hae.

16 Mi kacwalo lwa ziba sene si ezahalile busihu bwani, ka mo
Moya o Kenile ne u ngezi sibaka. Mi fani kona foo Lingeloi la
Mulena ha li shetumuka, neba swanisize siswaniso sa Lona. Mi—
mi kipeto ki ha li ya kuzwa kwani kuya kwa Washington, DC, ka
tiisezo. Kipeto, kasamulaho wa sani, ne si isizwe kwa litatubo ni
zenwi cwalo. Mi George J. Lacy, yo muhulu wa ba FBI, na fiozi
ka—ka pampili ka zona. Mi ki yena yomuhulu wa za kunyatela
ma pampili aflozwi a ba—a ba FBI. “Neli Sibupiwa sa buipiteli
luli. Liseli la monyeha fa liito. Ne si ngana ya butu.” Ki hali, “Ni
bile ni bulelanga hafata kuli mikopano ya hao neli ya ngana
ya butu fela, nina. Ne ni hupula kuli ne u sweli kubala ngana
ya sicaba sani.” Ki hali, “Kono liito la lipangaliko sa kamera
ye halikoni kuswanisa munahano wa mutu, Bo. Branham. Ne i
natile fa siiponi.” Ki hali, “Liteni mo.”

17 Kacwalo, konakuli, Li se liswanisizwe. Ne li swanisizwe
fapila zona, mi linako zefiata kasamulaho wa fani. Fela, Ni
itumela hahulu ka kuziba cwalo. Batu babafiata kwanu ba boni
siswaniso sani, nji cwani? Na sepa, oh, bunata bwa mina muna
ni sona.

18 Nitabile hahulu ka kuziba kuli neba muzamao wa Pentekota
mwa lizazi la mafelelezo le u bulezwi, kono, Na mi bulelela, ka
kunga litaba za kale za Bibele. . .

19 Kona ni sa zo fita fela mwa—mwa litaba za kale za keleke,
lilimo zepeli za mafelelezo, kuzwa kwa lifu la muapositola wa
mafelelezo, Joani, fa sooli sa. . .fani ha na siile Sooli sa Patmosi,
ni kutaha mwateni ni—ni kufeza kufiola Libuka ni ku Li beya
hamoho. Na beilwe kwande kwani kakuli na sweli kuniola Litaba
za baapositola ni kueza Bibele ku Zona. Mi kona libaka ha
na isizwe fa sooli sa Patmosi. Kasamulaho wa ku biliswa mwa
mafula ka lizazi ni busihu, mi ni ku mu beya fa sooli. Mi a
kubukanya Libuka hamoho. Mi kwanda zeo, Mulimu amufa
Buka ya mafelelezo ya Bibele, yona Sinulo.

20 Mi kipeto ha ni kuta, Na kalela kuzwa mwa litaba za hae
za kale kwani, mi kipeto ni ku za hae. . .alimunwi wa balateleli
ba hae, Polycarp, Ignatius, ni buata bwa bona, ku shetumuka
ku Martin, Irenaeus, Justus, Muhalalehi Columba, kutaha cwalo,
kutaha cwalo ni mwa lusika lwa lififi, ni kutaha cwalo, ni ku
shetumuka ku ba—ba Lutheran, ni Wesley.

21 Mi Ni ti lo fumana kuli, mane kuzwa mwa mazazi a
baapositola, mwahala misebezi yemituna ya Moya o Kenile yani,
hakuna ni yomukana wa bona ya ka bonahaza muzamao wa
mafelelezo wa Mulena wo, mo mwa mazazi a maungulo. Ha Iu
lemuhi cwalo, balikani. Kuna ni lika ze ezahala cwale ze kona
kupaka Mulimu, inge siswaniso sani sa—sa Kreste, yali ni luna,
kuli neba sina libyana ya kueza cwalo, mwa mazazi ani. Kono
cwale mutu ulika kuba ni sika sesinwi, sa kuzwisa ku Mulimu,
mi ni Mulimu unga ona zwelopili yeswana yani ni kuiponahaza

Iliyena ka yona. Kacwalo fela ki...Hamuna kuya kwapili a
Mulimu, 'kakuli Yena kiya mata kaufela, ya liteni kai ni kai, ya
sa cinci. Hakuna mukwa wa kuzwa ku zona. Lu ikokobeze fela
ni ku Mu sebeleza, kona nto yende ye Ni ziba mwa kuezeza.

22 Ni swabile, kono ha Ni sepi kuli Na ziba libizo la mulisana,
mo mwa keleke. Na...[Muzwale Griffith ubulela libizo la
hae—Mu.] Muzwale Griffith, Ni tabile hahulu ku kopana ni
wena, muzwale, ni nako ya kutaha kwanu ni kopano ye, kuba
ni mina, kwa. ..

23 Kamita lu tabela ku ambolanga cwalo, ku bani baba
yambaela mwa Sunnyslope, kakuli lu bazamai mo, lu baenyi. Lu
bulela kuli ye ha ki lapa la luna. Luna lu lipeu za Abrahama, “Lu
bata Munzi o Muyahi ni Muezi wa ona ki Mulimu.”

2¢  Ye ki naha yende. Ha ni sepi kuli kuna ni nto yeswana ni
yona, ku ze Ni kile nabona fateni. Ni ku zamaya bukaufi ni naha
kaufela mwa lifasi, mi Nali kuba ni bone sika mwa Europe, Italy,
Asia, kai ni kai mwa libaka za kwa Upa, se si Kkile sa bapiswa ni
Phoenix, Arizona. Cwale, yeo ki niti. Ki sibaka sesinde hahulu
ku se Ni kile nabona fateni. Kono, oh, ku ka bonahala inge
mukololo, kwani neku ni se si kaba mwa Mileniamu yetuna yani.
Kacwalo luna—luna. . .

25 Lehakilapalaluna. Lu sweli fela ku yambaela fa, mi lutaha
kwa kuba ni kopano ye hamoho.

26 Ki mbuyoti kuna kuba mo ni kubona keleke ya Mulimu ha i
zwelapili, muyaho o munca, ni zefiwi cwalo. Mulimu ami fuyole
kamita! Mube baba likute ku Kreste. Mupile ka niti ku mulisana,
ni kubeleka hamoho, mafii-ni-mani ka kuswalisana, kakuli Ni
lumela kuli Kutaha kwa Mulena ku sutelezi.

27 Cwale, lu si ka atumela kale Linzwi, ha lu atumelefi Muna
lona mwa tapelo, halunze luinamisa litoho za luna fa nako nyana.

28 Lu si ka lapela fela kale, ni litoho za mina ze inami, kana
kuna ni kupo mo ya tapelo, mi uka izibahalisa ka lizoho le li
nanuhile, mwa pilu ya hao fela u tokwa sika, mi uli, “Mulena
Jesu, ni hupule”? Mulena wa bona lizoho kaufela. Na kolwa
cwalo.

29 Ndata luna yakwa Lihalimu, lu tabile hahulu kuli lukona
ku Ku biza kuli “Ndate,” yena Mubupi yomutuna wa lihalimu
ni lifasi, yena Elohim yomutuna, yena El Shaddai, Mufani wa-
Mata, Munolofazi, ki Yena Yamata Kaufela. Mi ka Mwana Hao
luli ya latwa, U lu bulelezi: haiba lu ka taha ku Wena, ni kukupa
sika kaufela, ka kuitusisa Libizo la Hae, kuli Na ka bona kuli
ne li filwe. Mi, Ndate, lu lumela kuli zeo li mwa milao. Haiba lu
kupa sika se si fosahalile, halukoni kuba ni tumelo ya kulumela
kuli si ka alabiwa. Kono haiba lukona kubatisisa lipilu zaluna
busihu boo, ha lu kupi sika se si fosahalile, kono se si lukile, fo
kikuli, kuli U lu swalele libi za luna kaufela ni bumaswe, ka niti,
Mulena, yeo kona nto yapili.

30 Ha lu lati kulika kukena Fapila Hao ni sibi fahalimwa luna.
Kabakaleo, ka kuziba kuli, zazi ni zazi, matata ni lika ze lu
kataza, zeo mane halikoni kulemuhiwa mwa minahano ya luna,
kono, ha lu taha kwa kunahana za Mulimu ya kenile, Mane
nihaiba Mangeloi ana ni masila mwa meto a Hae, konakuli lwa
ziba, Mulena, kuli mane haluna nihaiba kolo konji ha lu taha ka
Mali a Jesu Kreste, mi kipeto lu bana ba Mulimu. Mafosisa a luna
ha tokomelwi, halunze lu ipulela ona.

31 Mi Na lapela, busihu boo, Ndate, kuli U fuyole kopano ye
nanuzi mazoho a yona. Mwa ziba sene sili kwa mulaho wa
mazoho ani: muhupulo, takazo, ni—ni mulelo ni muhupulo a ku
nanuha. Ni lapela kuli U ka lumeleza yefiwi ni yefiwi ya kupo ya
bona.

32 Micwale, Ndate, lu lapelela keleke ye. Lu tabile hahulu, kuli,
sibaka se. Foo ha lu bala mwa mazazi a makalelo, koo Bakreste
ne ba toilwe hahulu, kuli mane neba palelwa kuba ni keleke.
Kuli, nebali babotana hahulu, ne ba sike ba yaha ilinwi haiba ne
ba kaba ni yona, ni kubona sani, kamba, neba na ni kolo ya kueza
cwalo. Mi cwale, kacenu, ka kubona miyaho yemituna, yeminde
ye ya mwahalimu, ye kenile, ko kuna ni batu, baba kona kutaha
ku to lapela Mulimu. Lu itumezi hahulu ka se. Ni ka sitabelo seo,
sicaba, ni za bulishumi za bona ni lineo ni—ni lituso, ba yahile
ndu ye ku Mulena.

33 Cwale, Mulimu Ndate, Ni lapela kuli U fuyole mulisana wa
yona, madikoni ba yona, basepahali ba yona, ni membala kaufela
ya taha kwanu. Mane ha i hule, ni kuhula, ni kuhula. Mi mane,
kuzwa mwa keleke ye, ku kalise ancafazo ya mufuta wa-kale ye
ka fiyela mwa musindi, ona cwalo ni cwalo. Mane akube lisupo
ni ze komokisa ze zwelela mwa keleke ye, za foliso, puluso. Mane
haibe ndu ya liseli kwa naha kaufela. Lumeleza cwalo, Mulena.

3¢ Mane, kuzwa mwa sibaka se, kuzwe bakutazi babande,
mitangana, pizo ya Mulimu mwa bupilo bwa bona, kuya kwa
masimu a tumo, kaufela ko ba ka bizezwa. Lumeleza cwalo,
Mulena.

35 Mi busihu boo, halunze lu kopani hamoho, mane Moya o
Kenile ha utahe, lukene mwa Linzwi, mi mucale fela Peu mwa
pilu ifi ni ifi yeli mwahali mo. Mane luna ka tumelo lu Li selaele,
musihali ni busihu, kufitela Li hula kuba likota zetuna kwa
kanya ya Mulimu.

36 Folisa mutu kaufela ya kula, Mulena, yaliteni mo busihu
cwana. Pilisa mutu kaufela ya latehile. Tisa baba wile kaufela.
Mi eza sinca ni ku ba taza hape bani bene ba talizwe sapili.
Lumeleza cwalo, Mulena, kakuli lu kupa se ka Libizo la Jesu
Kreste, Mwana Hao. Ameni.

37 Cwale, Niliyehile nyana, sina kamita. Ne ni li kwahule nyana
kwanu busihu boo kufita mo ne Ni kulubela kuba cwalo.

38 Mi kacwalo luna lu, kamuso busihu, kwa sibaka sesiniwi. Ni
sepa ba zibahalisize kale. Mi cwale, haiba muna ni keleke kwa
keleke ya henu mo, kamuso busihu, musike mwa taha kwanu.
Kono haiba hamuna keleke, lu ka tabela kuba ni mina. Kamita
lubata batu kuina mwa libaka za musebezi wa bona, hakuna
taba. Foo keleke ha se i kwaluhile, musole kaufela ulukela kuba
mwa situlo sa hae ni mwa sibaka sa hae.

39 Mi kacwalo luteni mo ku to pota ni kuba ni nako yende,
ku sikaba kale fela mukopano wa—wa Baana ba Pisinisi. Mi
sina ha Ni zibahalize kale, Muzwale Roberts una ni kuba mo
ku to kwalula sebelezo, la Bune busihu. Lu ka tabela hahulu
ku kopana ni Muzwale Roberts. Mi konakuli Ni nahana kuli,
mwendi la Bufaifi, Muzwale Velmer Gardner u kaba kwanu.
Hani zibi kamba uka bulela busihu bwani, kamba nee.

40 Mi Ni sepa kuli li tomezwi na, kuba kwani la Pelekelo
kakusasana, kwa mukushuko. Mi haiba ki tato ya Mulimu, ni
kuna kubulela la Pelekelo kakusasana, Ni bata kunga palo,
haiba ki yona, haiba ki tato ya Mulimu: Muuna Ya Situhu
Kufitisisa Ku Be Ni Kile Na katana. Kacwalo, mi—mi konakuli,
la Sunda musihali, Ni ka bulela hape. Kacwalo haiba munani. . .
Cwale, la Pelekelo kakusasana, hakuna keleke, kuya ka mo Ni
zibela. Mi la Sunda musihali hakuna keleke, kuya ka mo Ni
zibela.

41 Cwale, Ni si ka kalisa kale, Ni libezi kuli Ni na ni...
Batili. Ni lumela kuli Billy ubulezi kuli ufile makadi ani litapelo
anasiyezi. Kana ku cwalo? Kana kuna ni makadi a litapelo afilwe
mo busihu boo? Kihande, na file siemba sa ona, kwa keleke
yefiwi, maabani busihu, kakuli Ni—Ni bile ni buluka sicaba nako
yetelele hahulu.

42 Ni bile ni kutaza fa nako yetelele, lihola ze silezi kamba ze
eiti, nto ye cwalo, fokunwi, fani ha Ni se ni katezi. Cwale, Ha
ni...Busihu boo, Ha ni bati kukutaza kufitelela licika la zeo.
Fela. . .Kacwalo Ni hupuzi kuli lufe makadi a litapelo, mi kipeto
lu. . .mwakona kuya kwa ndu mwahala busihu, nihakuli cwalo,
kacwalo kipeto kasamulaho wa kuba ni mukoloko wa tapelo.
Kacwalo, haiba ki licika fela la zeo. Mi ha Ni zibi zefiata hahulu,
kono si ni nga fela nako yetelele hahulu kuli ni bulele ze Ni ziba.
Kacwalo, se Ni ziba, Ni lata ku si bulela hande luli, Ni nga fela
nako yaka ka zona, mwa ziba. Ki hande. Ne ni sweli fela kueza
lisheha kwani, 'kakuli Ni—Ni ka lika kuzwa, yemifiwi mizuzu ye
foti-faifi, kamba nto yenwi, kwa mukoloko wa tapelo.

43 Nina ni fela nyana, Lifiolo lilifiwi fa busihu boo le Ni bata
kubala, ni kunga tuto, mi Ni lapela kuli Mulimu uka i fuyola.
Haiba mubata ku li bala foo ha mu ka fita kwa lapa, 1i mwa
Mareka, kauhanyo ya 10 ni timana ya 28.

Kipeto Pitrosi kiha akala ku mu bulelela ali, Bona,
luna lu tuhezi lika kaufela, mi lu ku latelezi.

44 Cwale, Ni tabela kunga palo, ya kuyaha tuto nyana fateni,
ya kuli: Ku itoboha Kaufela. Mi konakuli, mwa mizuzu yelikani,
lu ka lapelela bakuli. Mi cwale, mina baba ziba hande Mareka,
kauhanyo ya 10, mwa mulaho wa yona. Fela. . .Jesu na sweli
kubulela, fa nako nyana, fa telekano.

4 Mi kipeto Na nani nto ye libelezwi luli kuezahala. Nekuna
ni mutangana yana fumile ya na matela ku Yena, mi ali,
“Muluti Yomunde, ki sikamaiii se Ni ka eza kuli nibe ni Bupilo
Bobusafeli?”

Mi A mu bulelela kuli, “Buluka milao.”

46 Mutangana ali, “Ni ezize se kuzwa kwa bwanana bwaka.”
Kamba, “Ki milao mani?” Mi A mu bulelela sene li yona. Mi ki
hali, “Ni ezize cwalo.”

47 Na ize, “Kono nto ilifiwi yo tokwile. Haiba ubata kuba ni
Bupilo Bobusafeli, ube ya petehile, kipeto ulekise kaufela zo
luwile mi ulife kwa babotana. Ulwale sifapahano sa hao mi u
Ni latelele.”

48 Halu lateleleni mutangana yani fa nako nyana fela lu si ka
kena kale mwa tuto, kuli lufe makalelo a yona.

49 Cwale, mwa bona, mutangana yani na kupilwe kuli itobohe
lika kaufela, kono na hanile kueza cwalo. Mi fokunwi haiba
lu beya zwelopili ni sifumu, ni zeiiwi cwalo, “bufumu,” kono
mutangana yo nali mutangana ya fumile mi niteni nasina Bupilo
Bobusafeli. Kacwalo, fokuniwi, bufumu ha bu talusi kamita kuli
Mulimu usweli ku fuyola.

50 Kono ha lu mu lateleleni. Lu mu fumana fa cwale mwa bunca
bwa hae, mwanana, hakulata yomunde, mwanana, wa mikabo
yeminde. Bibele ibulezi, kuli, “Jesu na mu lata.” U lukela kuba
ni lizwalo lelinde, lelinde, le li bunolo. U lukela kuba—kuba
nto yende yeniwi, kamba kusi cwalo na si ke ku wina likute la
Mulena Jesu. Kakuli, Jesu ha mu talima, “Na mu latile.” Na
lukela kuba ni mubonalelo o munde, mutalimelo o munde ku
yena, mutangana ya kenile, mucaha ya sepahala. Mi ataha ku
Jesu, hakulata inza nahana, ka busepahali, mi ali, “Ni tabela
kuziba se Ni kona kueza fa kuba ni Bupilo Bobusafeli.”

51 Mi foo ha nani kusiya ni za na nani, kuli abe ni Bupilo
Bobusafeli, konakuli puzo neili fa munyako, kamba mwakona
ku i eza. Mi puzo yani i fapila mani ni mafii wa luna. Mi Jesu
luli a mu kupa kuli aitobohe lika kaufela za na luwile, alwale
sifapahano sa hae, ni ku Mu latelela. Mi lwa ziba likande. “A
ikela ka maswabi, kakuli nana ni sifumu sesituna.”

52 Kipeto Jesu afetuha, ni kubulela kuli, “Mo ku kabela tata
kuli mutu ya fumile akene mwa Mubuso wa Lihalimu, sina
kamele ku kena mwa lisuba la ndonga. Kono seo ha si konahali
ni mutu, kono,” Ki hali, “ni Mulimu ha ku konahali.”

53 Halu lateleleni mucaha yo wa muluwi. Nako yetatama ha lu
mu fumana, mwa Bibele, na si ka. . .ona fani fela ha na hanile
kolo ya kulatelela Jesu, fani hane libeilwe ku yena ka kutiya
hande.

54 Mwa bona, lu bata ku swalelela kwa lika kaufela ze lukona,
mi kipeto ni ku latelela Jesu. Kono fokufiwi Jesu ubata kuli lu
tamuluhe kwa lika kaufela, kacwalo kuli lukone kubeya mazoho
amabeli kaufela ku Yena. Fokuiwi lu nahananga kuli, bakefisa
fela kuli—kuli lu swaeli.

5 Si ni hupulisa nto yenyinyani ye Ni bulelanga hafiata, fa
basizana baka bababeli babanyinyani. Ha ki ba banyinyani
hahulu cwale, mi ki basizana babande-basiyemo. Kono, foo hane
bali babanyinyani. . .Alimuiwi wa bona ki Rebekah; ki yena
yomuhulu kubona kaufela. Mi, Sarah, ki yena yomunyinyani.
Mi Becky una ni meto a mubala wa ndilu, mi Sarah una ni
amafubelu. Kono sibeli sa bona ki basizana baba latiwa ki
bondata bona, mwa ziba. Mi kacwalo ba libelela ku ni bona ha
ni taha kwa ndu, mi kamita ba latanga ku ni bona. Mi kacwalo
Becky una ni mufuta wa...neli yomutelele cwalo, musizana
yomusisani cwalo. Mi Sarah neli yomunyinyani, yo mu kuswani
cwalo, musizana yomusisana.

56 Mi kacwalo neba sweli ku ni libelela kuli ni ye kwa lapa,
busihu bobunwi. Ni bile kwahule mwa mikopano, mi ne ba ziba
kuli Ne ni kaba kwa lapa, kacwalo ba hupula kuli ne ba ka
libelela fa nako nyana. Mi haiba Ni taha kwa ndu, neba bata
ku ni bona. Kihande, muuna wa mushabati na lukela kuhasaka
lishabati mwa meto a bona, mi ba ozela. Mi mafelelezo ba yo
lobala, mwani mwa muzuzu wa bona.

57 Mi se Ni kena ka kuliyeha. Kacwalo Na kena mwahali, ne ni
katezi luli, na ya kwa kulobala. Mi kasamulaho wa mikopano,
ni zenwi cwalo, Ni katalanga hahulu kuli ha Ni konangi neba
kulobala, kasamulaho wa lisunda nyana za mukopano. Mi Na
lobala mwendi ka lihola zepeli kamba zetalu, na zuha, na kena
mwa—mwa muzuzu wa kutonela, ni kuina fela mwa sipula. Ne
ni inzi mwa sipula, mapakela kakusasana luli.

58 Mi kasamulaho nyana, Becky a fetuha, mwa musiyo wa hae,
mi a lemuha kuli ne li musihali. Mi atalima fande mwa muyaho,
mi a ni bona inge ni inzi fani mwa sipula. Azwa fa mumbeta
ataha, katata mwa na konela fela, amanyinyani ani, amasisani,
mautu amatelele afita fateni.

%9  Kihande, sani—sani sa lemusa Sarah. Mi ha Ni zibi haiba
bana ba mina ba ezanga cwalo, kamba nee, kono, mawi, ha u
lekela sika sesifiwi yomuhulu, mi ni yena wa bubeli unga lizoho-
nina-nife. Mi Sarah na tinile ma pajama a Rebekah, mautu
amatuna luli, mwa ziba, ni amatuna hahulu ka yena. Mi, yena,
kuzwa mwa mumbeta ataha, ni mautu amatuna ani inza fufa. Mi
na palelwa ku itiisa ni Rebekah.

60  Kacwalo Rebekah amufita kutaha kuna. Mi atulela fa mautu
aka, ani kambeka mazoho ambeli kuna, ka mufuta fela wa...Na
li fa linwele la ka la silyo, ni mautu a hae a matelele afita fafasi
fa bulilo. Na inzi-hande luli.

61 Si ni hupulisa likopano zenwi zetuna, mwa ziba, ze ne tile
cwalo. Mwa ziba, neba bile kwanu nako yetelele, mufuta wa
mautu-amatelele, ni zeiwi cwalo, kuina-hande luli.

62 Mi ki yo fa Sarah ataha cwalo, yomunyinyani, keleke
yenyinyani, mwa ziba, ye si ka ba kale nako yetelele hahulu. Mi
abona kuli Becky na mu fitile—na mu fitile cwalo.

63 Kacwalo Rebekah a ni beya mazoho. A talima kwa ni kwa.
Kihali, “Sarah, kezela ka, Ni bata kuli u zibe nto ilinwi.” Ki hali,
“Ni fitile kwanu pili.” Mi ki hali, “Nina ni bo ndate kaufela, mi
hakuna ze siyezi za hao.” (Balika ku lu bulelela cwalo, mwa ziba,
ka nako kaufela.) Ali, “Ni fitle kwanu pili, mi Ni nani bo ndate
kaufela, mi hakuna ze siyezi za hao.”

64  Sarah yomunyinyani awisa toho ya hae fafasi. Mulomo wa
hae o munyinyani wawa. Akala kuya kusili, ni mioko mwa meto
amatuna a mafubelu ani. Mi Becky na sa beile toho ya hae fa
liheta la ka, mufuta wa ku ni kumbatela.

65  Na nga munwana waka ni ku otolola sina cwana, ku Sarah,
ni kusha lihutu lelifiwi kwateni. Ki yo ataha, mi atulela fa lihutu
leliniwi, mi, kini, na—nma—na sa koni kuina hande. Mahutu a
hae amasisani na sa koni kunata fa bulilo. Kono na inzi fa
lihutu, nihakuli cwalo. Mwabona? Kacwalo nasweli ku pitika
sina cwalo.

66 Kihande, kuli asike awa, Ne ni sweli fela mazoho amabeli
kaufela ni ku a kambeka, sina cwana, kuli ni mu swale. Mi Ne
ni mu swalelezi bukaufi ni na cwalo, mi a beya toho ya hae
yenyinyani ku na fa nako nyana.

67 A inuka ni kutalima Becky, mi ali, “Cwale, Rebekah, kezela
ka,” ali, “Ni bata ku kubulelela nto yefiwi, nina.” Ki hali,
“Kukona kuba cwalo kuli una ni bo ndate kaufela, kono Ni bata
kuli uzibe kuli bo ndate ba ni na sweli kakutala.” Konakuli yeo
ki niti.

68 Kacwalo kona mo lu batela cwalo. Ha lu lati. . . Lu bata kuli
Yena abe ni luna kaufela. Kacwalo, he, ku zona kaufela, kueza
cwalo, luna ni fela kuzwela kwande kwani ka tumelo ni ku Mu
lumela, ku felile, mi ki kusepa fela. Halukoni ku 1li tatulula.
Hakuna mukwa wa ku li tatulula ka ona. Luna lu lumela fela
cwalo, ni ku linga ona cwalo.

69  Mucaha ya fumile yo, na si ke aipa ili yena ku Kreste, mi
kacwalo a ikela. Mi lu mu fumana, kasamulaho, kulinali...Na
fumile hahulu, kufitela sishete sa hae si tala luli, kufitela abulela
kuli, “Moyo, ipumulele pumulo ya hao.” Oh, na sa fumile, lika
kaufela. Na nani zenata hahulu, na sa tokwi sesifiwi.

70 Kono sesifiwi sa ezahala. Nako yetatama ha lu mu bona,
ainula meto a hae mwa lihele, hana boni mukupi fahule mwa
sifuba sa Abrahama. Sani neli bakenisa kuli na sa lati ku itoboha
lkaufela, ku latelela Mulena Jesu.

1 Konakuli, foo se ha si ezahala, mi muluwi wa mwanana na
si kaitoboha sa na nani, ku latelela Jesu, hakulata neli pazulezi
ku Petrosi. Nilumela kuli neli yena yana bulezi manzwi amafiwi,
kamba kubuza puzo, yana i buzize. Mi ali, “Cwale, lu itobohile
kaufela, ku latelela Wena. Lu itobohile kaufela. Talima se lu
ezize. Lu siile ma ndu aluna. Lu siile mabasi a luna. Lu siile
linaha za luna. Lu siile lika kaufela ze lubile ni zona, ku latelela
Wena.”

72 Neli kalile ku mu taseza. Mwendi na shimbilwe hahulu mwa
musebezi, inza talima Kreste, ni zeiwi cwalo, kuli na...Na si
ka mu iseza ngana, kuli na siile lapa la hae. Na siile lubasi lwa
hae. Na siile bo ndatahe, bo mahe. Na siile kaufela za na nani,
ku latelela Jesu.

73 Kono zeo kona za bata Mulimu: ku itoboha lika kaufela ni
ku Mu latelela. Zeo kona za bata Mulimu. Luna ni kueza cwalo
ni luna. Fokufiwi lu lukela kuhana mihupulo ya luna. Haiba
mihupulo ya luna ka sika kaufela ya shutana kwa Linzwi la
Mulimu, luna ni ku itoboha minahano ya luna ni ku Mu latelela.
Mi nzila fela ye lukona ku Mu latelela ka yona ki ku latelela
Linzwi la Hae, ku Li utwela. Mi kupo ya Mulimu ni ze tokwahala
za Mulimu ki kuli luitobohe lika kaufela ni ku Mu latelela.

4 Kono ka kueza cwalo, lu fumana kuli, fokuiiwi, luna ni
kuitoboha balikani ba luna. Linako zefata yeo kinto yetata
kueza. Cwale, batu babafiata, fani ha ba taha pili ku Kreste ni
kutazwa ka Moya, mwendi, inge basali, babile ni mukiti o ne
ba banga ku ona, busihu bwa kuli-ni-kuli cwalo, kone basweli
kubapala bunco mwa silalanda sa habo. Ba ziba hande za—
za bo muyaha tuko, ni babanwi cwalo, ni kufumaneha kwa
tutengo totuniwi mwa silalanda, mi ba ya, kuyo bapala bunco.
Mi basali ba, mwa ziba, ba ka bulela sesifiwi ka zona. Habana
ku li utwisisa. Kono, niteni, una ni kuitoboha sika seo, kakuli ha
ki nto yende kulaula, ku bapala ma kadi. Mi una ni kuitoboha
zona haiba u latelela Kreste.

75 Fokufwi basali, mwa likeleke zaluna, bene ba tinanga litino
za butanya, sina tuputula, ni—ni malukwe aa. Mi Bibele ibulezi,
“Ki maswabisa ku Mulimu, kuli musali a apale ze cwalo.” Una,
hakuna taba ka za nahana, una ni kuitoboha zeo. Fokunwi
lufumananga basali, fani ha ba taha mwa Nzila ni ku to piliswa,
ne ba kutanga milili ya bona. Mi ba bata kuba baba zibahala sina
babanhwi ba lifasi. Kono ba fumana kuli, ki nto yetata, kakuli ba
ka mi biza kuli u siyalezi, nako kaufela ha u apala sina Mukreste,
ueza sina Mukreste, upila sina Mukreste. Ba ka ku biza kuli u
siyalezi, kono una ni kuitoboha kaufela, ku Mu latelela.

76 Jesu naize, kamba Lifiolo libulela kuli, “Ya lata lifasi, kamba
lika za lifasi, lilato la Mulimu mane haliyo neba ku yena.” Kiniti.
Si lwala, kuitoboha kaufela.

77 Fani, foo ha u itakaleza kuitoboha kaufela ni ku Mu latelela,
konakuli, “Ha muina ku Na, ni Manzwi a Ka aina ku mina,
mwakona kukupa se mu lakaza mi si ka ezwa ku mina.” Kono,
hamukoni, kuziba kuli lika zani li fosahalile. Mu ziba kuli li
fosahalile.

78 Bibele ya li lwanisa: ku bapala makadi, kuzuba kwai, kunwa
macwala, kutina liapalo za butanya. Mi, kipeto, uipapata kuba
Mukreste. Haiba moya wani oli ku wena ha u nyazi zeo, konakuli
kuna ni se si fosahalile mwa moya oli ku wena. Kakuli, yena
Mulimu Yana fiozi Linzwi ki yena Linzwi. Mi Linzwi li ku
wena, mi La ku nyaza. Si na ni kuba cwalo. Mi haiba ha si
ezahali, kipeto mu pumilwe. Kana Moya o Kenile ukona kufiola
cwani sika, mi mwa fetuha ni kueza ka kushutana ku Ona,
ni kubulela kuli Moya o Kenile usweli ku ku etelela? Haukoni
kueza cwalo. Kacwalo, ku zuba kwai, kunwa macwala, kubapala
makadi, kukuta milili, kutina tuputula, lika zefiwi ze kaufela, 1i
fosahalile, lifosahalile ka sibi, mi hauna kufita fahule kufitela u
lituhela.

79  Lisweli kukena mwa mizamao ya luna ya Pentekota.
Maswabisa ku wena. U lukela kuswaba. Ki kabakaleo ha lu
sa koni kuba ni ancafazo ya lifasi loote. Kona ha lu sa koni
kuba ni ancafazo ya pentekota. Kuna ni se si ezahalile. Yeo
ki niti. Lu wiselize miambeso fafasi, ni lika ze ezahala ze sa
lukeli kunga sibaka. Kabakaleo mu lukela kuitoboha kaufela,
ku latelela Kreste.

80 U lukela kuitoboha za hao, milelo ya mina bafi. U lukela ku
lumelelana ni Linzwi la Hae. Mi Moya o Kenile hauna kulatula
Linzwi lifi kaufela le U kile wa bulela. Mi Bibele i fiozwi ka Moya
o Kenile. Bibele ibulezi ona cwalo. Mi haiba. . . Manzwi a Bibele
ki Mulimu. “Kwa simuluho nekuna ni Linzwi, Linzwi nali ku
Mulimu, mi Linzwi neli Mulimu. Mi Linzwi a ezwa nama mi a to
yaha ku luna.”

81 Cwale Linzwi li ezizwe Moya, o pila ku luna, “Kakuli Ni
kaba ni mina, mane mwahala mina, kuisa kwa mafelelezo a
lifasi, mafelelezo.” Cwale, haiba yena Mulimu yaswana yana fnozi
Bibele u ku wena, ha u nosi, u shwile kwa lika za lifasi, mu
shwile kwa mihupulo ya hao, ni “ngana ye—ye neli ku Kreste
ibe ku wena.” Fani, kipeto musweli kuitoboha kaufela, ku Mu
latelela. Isifii minahano ya mina fela; Sa bulela. “Isifii tato ya
Ka; ya Hao, Mulena.” Konakuli mukala ku zamaelela hande ni
Linzwi la Mulimu.

Na kona kuina fani fa nako yetelele, kono Ni ka mata fapili
nyana.

82 “Kono,” mu li, “ki sikamani se Ni fumana kanti, kuitoboha
kaufela? Kuitoboha kaufela, ki sikamani se Ni fumana?”

83 Mwakona kulubela lifasi kuli 1i mi bone bukuba. Mwakona
ku kulubela lifasi ku mi biza mabizo a mifuta kaufela ya sa
kutekehi. Ba ka mi biza sika kaufela se ba kona ku mi biza. Mu
ka nyazisezwa ni ku haniwa.

8¢ Jesu, bakefiisa Yena kuba Emanuele, Mulimu yapila ku Yena,
sa mu eza Yena kuba ya ipitezi kwa keleke ya Hae kasibili
kufitela keleke ya Hae kasibili ya Mu leleka ona fale Yena asazo
kena mwateni. Ki bona bene ba Mu kokotezi fa sifapahano. Ki
bona bene ba Mu nyazize. Na lata batu. Pilu ya hae kaufela neli
ya sicaba. Kono Nana ni kuitoboha lika kaufela, kuli alatelele
Mulimu.

85  Mi kacwalo lu lukela kuitoboha lika kaufela, kuli lu latelele
Mulimu.

“Cwale, ki sikamafii se Ni ka fumana kasamulaho?” Ha lu
libeleli. . .

8 TLuna, fokufiwi, Ni sepa kuli luna bakutazi lu ezanga lipalisa
zenata nyana hahulu za—za baba bakile. “Oh, taha ku Kreste,
lika kaufela ki zende.” Kono, mwa bona, ha ku cwalo, mwa nzila
yeo, baba bulela kuli lika kaufela ki mumbeta o bunolo otezi
lipalisa. Kakuli, hakuna Mukreste. . .

87  Bibele ibulezi kuli, “Kaufela baba pila ka bumulimu ku
Kreste Jesu ba ka nyandiswa.” Kacwalo haiba—haiba ha mu
nyandiswi kabakala Kreste, konakuli kuna ni se si fosahalile.

88  Haiba diabulosi ha ku lwanisi, u ku sweli. Ku felile, kakuli
haibile fela wa ku lwanisa, sani ki sisupo ha si ka ku swala
kale. Kono haiba ha ku lwanisi, ki sisupo sa kuli uku sweli.
Eehe. Kacwalo muhupule fela, haibile fela wa mi tushula, mu se
mutulile nyana kwa pili a hae, mi kipeto muzwelepili fela kuya.

89 “Kono kaufela baba pila ka bumulimu ku Kreste Jesu ba ka
nyandiswa.” Ki hali, “Mutabe, mi mu nyakalale hahulu, kakuli
ki mo ba nyandiselize ni bapolofita bene bali kwa pili ku mina.”
Yeo ki niti.

9 Usike wa ya ni sifateho se si nyendaela-fafasi, ni kubulela
kuli, “Kihande, Ha ni lukeli kueza cwalo. Na sepa, bona—bona,
Ha ni koni fela kuyemela mutu ya bulela za ka, ni kubulela kuli
Ni siyalezi, Ni wa se, sani, kamba sesifiwi.”

91 Oh, mu—mu lukela kuba baba tabile hahulu, mu tabile
kabakala zona, kakuli wakona kulwala kunyefuliwa kwa Libizo
la Hae. Mi ka kubuluka litaelo za Hae, li mi tiselize kueza cwalo.

92 Kono Ni bata kubulela cwana, hape. (Aku akufe, kapili mo lu
konela.) Mulimu haana, ka mukwa ufi kaufela, kuba ni sikoloti
ku mutu ufi kaufela. Mulimu haana kukolotela mutu ufi kaufela.
Haiba u ezize cwalo ku Mulimu, itobohe kaufela, Mulimu uka ku
lifa zona likiti zepeli. Kulukile. Mulimu uka li lifa. Mu itobohe



KUITOBOHA KAUFELA 13

lika za lifasi, ni lifasi, ni lika za lifasi, mi Mulimu uka mi lifa ka
linako zefata.

93 Ki ba bakai lipaki za zeo, mo busihu cwana? Kihande,
kaufela lwa ziba kuli Mulimu uka lifa.

Cwale ha lungeni fela batu babanyinyani bene ba itobohile
kaufela.

9  Ha lungeni, pili, ndatahe tumelo, Abrahama. Abrahama na
tobohile naha ya hae luli, libyana za na lueile, ni lika zenwi
kaufela. Na bizizwe kuzwa kwa Makaladeya, munzi wa Uri. Mi a
itoboha naha ya hae, lapa la hae, sicaba sa habo, ni bao kaufela,
mi alatelela Mulimu. Nana ni ku itoboha lika kaufela, kuisiya
kwa mulaho. Na itobohile naha ya—ya hae, libyana za hae kwani
kwa Makaladeya, mwa Uri. A itoboha libyana za hae, mi Mulimu
amufa naha ya sepiso kaufela. Mulimu amulifa ka fiambekelo
yenata. Na mu file, kwani zazi lani, fani ha Na mu katani, Ki
hali, “Zuha, Abrahama. Talima kwa upa, kwa mutulo, kwa wiko,
kwa mboela, Ni kufa kaufela zona ku wena, kaufela ki za hao.”

9 Bwani kona butata bobuli ni Bakreste busihu boo. Mulimu u
lufile zona, kono lwa saba ku li batisisa. Fani ha u ba Mukreste,
u ba muca sanda kwa sepiso kaufela ya Bibele. Yeo ki niti.
Lika kaufela za na sepisize Mulimu, ki za hao. Kuswana fela
sina siswaniso sesituna, mi ka Moya ulimufiwi luna kaufela lu
kolobelizwe mwa siswaniso se, ili yena Kreste. Kihande, haiba
Ni. . .Haiba mutu unifa sika, Ni ka talima fela ni kufumana se
Ni nani.

9 Ni sepa kuli sani kona se ba lukela kueza Bakreste busihu
bwa kacenu. Mufumane se mu nani. Haiba sika sesifiwi si ba
fahalimu nyana, kuli ha Ni koni kufita fateni, Ni ka i kungela
manela ni ku si pahamela. Mi haiba kuna ni se si bonahala kuba
fahalimu nyana, mwa Bibele, zeo Mulimu asepisize, Ni ka ina
ka manwele ka ni kupahama manela ya Jakobo kufitela Ni fita
fateni, 'kakuli ki yaka. Mulimu u ni file yona.

97 Haiba foliso ya Bumulimu i sepisizwe mwa Bibele, mi Na
kula, Ni ka ina ona fani kufitela Mulimu anifa yona, 'kakuli ki
sepiso. Mulimu na sepisize kuli Ni ka itoboha lifasi, Uka ni fa
Moya o Kenile, Ni ka ina ona fani kufitela A ni fa Ona, kakuli
Na sepisize cwalo. Haiba Mulimu na sepisize ku ni fa takazo ya
pilu yaka, mi takazo ya pilu yaka kona nto ye lukile, Ni ka ina
ona foo kufitela Mulimu anifa, kakuli ki sepiso. Mi Ni itobohile
lifasi kaufela. Ni bata ku zamaya mwa mulaho wa Hae, mi Uka
lifa. Ni ziba kuli yeo ki niti. Yeo luli ki niti.

98 Ki sikamafii sa na ezize? Na itobohile naha ya hae, naha ya
habo. Mi Mulimu amufa silalo kaufela, kamba kaufela, naha
kaufela ya...Palestine. Na itobohile sibaka nyana sa hae sa
mubu kulo kwani, mwendi neli sibaka ko na ka toma ndu ya
hae, ni ndu ya hae ya kale, kuli amuhele lika kaufela ze neli mwa
Palestine. Kihande.

99  Kono nto yapili yana na ni kueza ki ku kauhanya ili yena.
Na ikauhanyize ili yena kwa sicaba sa habo, balatiwa ba hae
kaufela, balikani ba kale ba na—ba na fumanehanga ni bona,
bakweli ba hae ba bashimani bene ba zwelela kwa Babilona,
ni yena, ni mizwale ba hae kaufela, likezeli, ni balikani ba hae
kaufela bana zibile, balikani ba hae. Fani Mulimu ha mu biza,
Ki hali, “Ikauhanye ili wena kuzwa kwa lubasi lwa henu. Zwa
ku zona kaufela.” Cwale, sani ne si tata, kono na ikauhanyize ili
yena kuzwa ku bahabo kaufela. Kini? Kakuli ne ba sa lumelelani
ni yena.

100 Kana mwakona ku ba nahana kuli ne ba lumelelana? Muuna
muhulu fa, wa myaha ye sebente-faifi ya kupepwa, ni musala
hae wa myaha ye sikisite-faifi ya kupepwa, ali, “Wa ziba kana?
Ni katani Mulimu kwanu mi U ni bulelezi kuli Ni kaba ni—ni—
ni mbututu cwale, ka Sarah.”

101 Kifii, bona, mulikana hae wa dokota, na ka bulela kuli,
“Muuna muhulu u lyangani mwa toho.” Kono na sa lekile kale
ma pini ni lindonga, ni lika zefiwi kaufela, na itukiselize zona,
kakuli na ziba kuli ukaba ni zona. Yeo ki niti. Hakuna sesinwi
ku zona. Kini? Mulimu na sepisize cwalo. Kiniti.

102 Mi haiba sikwata sa batu sani ne si ka mu seha ni ku
nahana kuli na lyangani mwa toho, ba eza mulumeli kaufela
ka nzila yeo. Peu ya Abrahama kaufela ina ni lika zeswana.
Yeo ki niti. Fokufiwi keleke ya henu ika mi kasheza kwande,
tutengo twa mina, li—li libaka za mina ko mu fumaneha, tutengo
twa mina mwa mukulo, balikani ba mina. Fokunwi mulikana a
hao wa mushimani kamba wa musizana wa hao uka ku hana.
Kono Mulimu utokwa kuli mu itobohe kaufela, ku Mu latelela.
Kuitoboha lika kaufela ze shutana ku Yena, ni ku Mu latelela.

103 Cwale, Abrahama, na itobohile sicaba sa hae, ki sikamani
sa na keni ku sona? Kini sene sitile kwanda sani? Na bile
ndatahe macaba amafnata. Mulimu na mu ezize ndatahe macaba
amafata. Ze nyinyani za na itobohile, mi mutalime sa na bile
sona. Jesu naize, “Ya ka itoboha...Na, ukaba ni bondate,
boma, ni zenwi cwalo.” Mutalime sa na amuhezi Abrahama, ka
kuitoboha kaufela ni ku Mu latelela. Eeni, mufiaka. “Ndatahe
macaba amafiata.”

104 Kono, pili, nana ni kukauhana ili yena kwa ku sa lumela
kaufela, mi mane nihaiba kuzwa ku muzwale wa hae, ya enya
fela, membala wa keleke, Lota. Nana ni ku ikambusa ili yena,
ku zani.

105 Sjka kaufela se si na ni ku sa lumela ku sona, muna ni
kuikauhanya kwateni; sika kaufela, haiba ki tuto ya tumelo,
haiba u mwa keleke, mi kaufela zo itingile kuzona ki tuto ya
tumelo, mi ni ku sa lumela Linzwi, mi haiba Linzwi la shutana
ku...Tutoya tumelo ya shutana kwa Linzwi, ulukela kuitoboha
zeo. U lukela kuitoboha lika kaufela.

106 Mi Mulimu na si ka fuyola Abrahama kufitela a Mu utwela
kakutala. Abrahama na bata kunga bo ndatahe ni yena, mi
muuna muhulu neli nzinzi mwa oli, nako kaufela. Mafelelezo,
a shwa. Kipeto, Lota, nekuna ni lifapahano ni lika kaufela.
Mi konakuli Abrahama amano utwela Mulimu ka kutala ni
ku ikauhanya ili yena, ni kutuhela Lota ku yo zwelapili kwa
naha yende, kaufela kwa na bata kuya, kwani kwa Sodoma, mi
Mulimu abonahala ku Abrahama, mi ali, “Nanula meto a hao.
Ni kufa lika kaufela ku wena.”

107 Abrahama ki yena ya na ikauhanyize. Nali yena ya na
kauhanyize kaufela, ku latelela, Mulimu. Mi ki yena ndatahe
Tumelo. Ki yena ye lu lumela kuba ya sepahala. “Sepiso ne ifilwe
ku Abrahama ni Peu ya hae. Luna ha lu shwile ku Kreste lu peu
ya Abrahama, lu bo muca sanda ni Yena kuya ka sepiso.”

108 Tsilaele na tobohile Egepita. Neba tobohile naha ya kale
kwani kwa Egepita. Ku to amuhela sikamafii? Palestine. Ba zwa
mwa sibaka se si sabisa sani kwani mwa Egepita, bazamaisi ba
batanga.

109 Mi kuna ni batu babafnata kacenu, basali ba sanana kwande
kwanu mwa mikwakwa, bazuba kwai, kunwa mwacwala, sina
hane luboni kwanu fa—fa silimba, zazi lelihwi. Mapokola baa
neba na ni kutaha ku to tama sikwata sa basizana bani kwani,
mwa mukwakwa, ba nani moya wa naheili wa kale wa diabulosi,
wo ba sweli kueza zenca ze za boogili-woogili, kaufela sikamafii
nto yateni ba i bizeza, mi kwande kwani mwa mikwakwa, ba
lyangana mwa minahano ya bona. Mwabona? Luli, haiba kalibe
yomunyinyani una ni buiswalo ka yena, yena kamba mucaha,
yomunwi kubona, nto yani ki musebezi wa bazamaisi ba batanga
baba zamaisa kueza cwalo.

110 Muitobohe zeo, mi Mulimu uka mifa mubinelo. Oh, mawi!
Yena luli uka eza cwalo. U ka kufa ilinwi, haiba u ka itoboha
fela zona. Kono mulukela kuitoboha lika zeo kaufela, kuli mube
ni zona. Hamukoni fela kuzwelapili ni zona zepeli.

111 Na bile ni Palestine, Abrahama na ezize cwalo, kamba
Isilaele na ezize cwalo. Na bilen ni Palestine ka naha. Ba zwa
mwa naha ya kale kulo kwani, mi neba nani Palestine, naha ye
buba muzilili ni linonsi. Eeni, mufaka.

112 Ki sikamani se ne ba zwezi? Neba siile lizazi le li cisa,
mwatasa abazamaisi ba batanga mwa Egepita. Ki sikamafii se ne
ba bile ni sona, ka kusiya liseli la lizazi leli futumala lani fani?
Neba na ni ku zamaya mwa Siita sa Mulilo. Kusiya lizazi leli
cisa lani kulo kwani, kuzamaya mwa Liseli la Siita sa Mulimu.
Ha ki siyoliso ni seo! Ni tabela kunga siyoliso sani, nji cwani? Ki
Siita sa Mulilo. Ba zamaya mwa liseli la lizazi 1a nama, ko ne ba
zamaela mwatasa bazamaisi ba batanga, kutaha kwande kwani
ni kuzamaya mwa Liseli la Mulimu, mwatasa mata a Moya o
Kenile, ona Siita sa Mulilo sene si ba etelela kwa naha ya sepiso.

113 Ki nto yeswana ni kacenu. Muzwe mwa liseli la lifasi le, lika
za lifasi, ku zamaya mwa Liseli la Mulimu. Li mi isa kwa naha
ya sepiso.

114 Hape neba siile lipoto za kale za galiki za Egepita, nama ya
poto mwani mwa Egepita. Ki sikamani sene ba bile ni sona fani
hane ba itobohile lipoto za nama zani? Neba lukela kuca lico za
Mangeloi. Manna ya taha kuzwa kwa lihalimu, ku to nga sibaka
sa galiki.

115 Cwale, haiba mwa li kuba muce sika kaufela kwanda galiki,
halubone ni mi bulelele nto yefiwi, Mulimu una ni Lihalimu
lelitezi Lico za Mangeloi, kuli ami fepe. Yani ki niti.

116 T.ico za lingeloi, kona ze ne ba nani mwa sibaka sa zani, mwa
sibaka sa galiki ya Egepita.

117 Ne a siile mezi a sileze a Egepita. Ki sikamafii se ne ba
ilo fumana teni kwani? Kunwa kwa Licwe lene li natilwe mwa
lihalaupa, ka mezi a kenile a Mulimu. Neba siile mezi a sileze a
Egepita, mezi a kopano akale afutukile a sileze.

118 Kona mo lu lukela kuezeza cwalo linako zenwi kacenu.
Musiye tuto ya tumelo ya kale yani ni kopano, ili, “Mazazi a
limakazo afelile. Mitangana bani ba lyangani. Ki sikwata fela sa
bapikuluhi ba bakenile.” Musiye nto yeo kwa mulaho, mi mutahe
kulo kwanu ni kunwa kuzwa kwa Liweluwelu leli tezi ni. ..
kuhoha kuzwa mwa misinga ya Emmanuele, ko baezalibi haba
nwela mwatasa muunda ba tamuluha kwa bumaswe kaufela.
Eeni, munaka.

119 Musiye mezi a kale ao asileze, akopani kaufela ni kukakanya,
ni kufilikana, ni likafii, ni milo kaufela, ni lika zenwi kaufela,
ni kuya kwani ka nako ya busihu ku yo ba ni mulalelo wa
manzibwana, ni ku bilisa kuhu yefiwi ya kale ni ku i lekisa ka
ma senti a mashumi aketalizoho, ka mukeke, kuli alife mukutazi.
Fani, hane mu ka fita fa mwatasa milao ya Mulimu, ni litaelo
ze kenile za Mulimu, ni ku zamaya ni Mulimu, mu ka lifa sa
bulishumi sa mina, mi mukutazi ukaba hande kaswanelo, haiba
mu ka nga fela nzila ya Mulimu mwa ku ezeza lika. Luli. Mezi a
sileze; kuli anwe mwa Licwe.

120 Ba itoboha kusiya baalafi baba ikumusa ba Egepita bani,
bali, “Luna lu baana baba butali hahulu mwa lifasi kacenu.”
Ba siya baalafi baba ikuhumusa, ku to ba ni Mualafi Yomutuna.
Ameni. Ni tabela kubona mualafi yomufiwi kacenu inza
zwelapili cwalo sina Mualafi Yomutuna mwa na ezelize. Sicaba
sani nesili mwa lihalaupa ka myaha ye mashumi amane, mi
ba zwa kusina ya fokola mwahala bona. Nekusina mutu ya
fokola mwahala bona, ka myaha ye mashumi amane. Nekuna ni
batu baba fitelela tuu milioni bene ba zwile ka nako yani. Ki
limbututu zekai ze pepilwe busihu ni busihu? Ki ba bakai baba
kula? Mine ba. ..

121 Ni tabela kuya ku Dr. Mushe, ni kutalima mwa putumende
ya hae, ni kubona mufuta wa mulyani wa na ba file. Kikuli
ha mu tabeli kubona seo? Ni nahana kuli kuna ni madokota
babafiata baba tabela kutalima mwa munwelo wa mulyani wani.
Kihande, Na kona ku mi bulelela. Ni li balile. Mu bata kuli
ni mi bulelele seo sili sona? “Kina Mulena ya folisa matuku a
mina kaufela.” Kona fela za na nani. Kona fela za na tokwa,
kakuli neba itobohile baalafi baba ikuhumusa, ku ba ni Mualafi
Yomutuna. Eeni, mufiaka.

122 Neba itobohile kulo kwani, batu bani bali, “Mazazi a
limakazo a felile. Hakuna taba ye cwalo kuli limakazo,
hakusana.” Neba itobohile zeo, kueza sikamani? Ki sikamani
sene ba ezize kanti? Kuba hande fapila foo limakazo li ka
ezahala, zazi ni zazi. Ameni.

123 Sicaba kacenu se si bulela kuli hakuna sika sesi cwalo kuli
makazo, kuna ni se si fosahalile ni booko bwa mutu yoo. Yeo ki
niti.

124 Mutu na ni bulelezi, nako yefiwi, naize, “Hanina taba ka so
ezize. Ne ni sina taba. Hani koni, kuli una ni bupaki bo bu kuma
kai,” ali, “Ha ni lumeli fela zeo.”

125 Se nili, “Kaniti kutokwa. Ha u koni ku libona. Wena u sibofu
hahulu ku li bona.” Yeo ki niti. Se nili, “Ha ki za baba sa lumeli.
Ki za balumeli. Balumeli ba li bona.” Yeo ki niti.

126 Mutu yomunwi naize kuna, nako yeniwi, na ni katani mwa
mukwakwa, ali, “U fosize mwa Tuto ya hao.”

Se nili, “Ki Bibele.”

127 Kj hali, “U fosize.” Ki hali, “Kipeto, Na ku lwanisa.” Ali,
“Kipeto ni nate ka bubofu. Paulusi na natile mutu bubofu nako
yefiwi.” Ali, “Ni nate ka bubofu.”

128 Se nili, “Ha—Ha—Ha ni koni kueza cwalo. U sibofu kale
kale. Eehe. U na. . .Kana Ni kona kueza cwani sa ezize ndataho,
diabulosi, u ezize kale?” Yeo ki niti. “U sibofu kale.” Mutu ha
bulela taba ye cwalo, ki—ki sibofu hahulu, ha zibi musihali kwa
lififi. Hakoni kulemuha mwahala zepeli, Bupilo kamba lifu. Koo
luli ki kuba sibofu. Eeni, munaka. Eeni.

129 Mualafi Yomutuna nali ni bona, mi ba bona limakazo ha li
ezahala. Luli.

130 Balutiwa, ki sikamani se ne ba itobohile? Nebana ni
tunyandi, tunyandi twa litapi. Neba tobohile tunyandi twa bona,
ku zamaya ni Yena, ni kubona lisupo za Hae, ni limakazo, ni mata
a Hae, kakuba yena Mesia. Mutu kaufela ya sike ku itoboha zazi
lilinwi kwa kuyamba, ku latelela sani, kuna ni se si fosahalile.
Ba siya tunyandi twa bona, totutezi litapi. Ba kala kuhoha, mi
ne bana sweli litapi zeflata hahulu ku ze bakile baba ni zona. Mi
ba itoboha siemba sa zona kaufela, ku Mu latelela, kakuli neba
lumela mwa pilu ya bona kuli Nali yena Mesia. Mi neba bata

ku Mu latelela, kubona haiba lisupo ne li ka Mu latelela kakuba
Mesia. Mi ba lukela ku libona.

131 Ne ni ka itoboha lika kaufela mwa lifasi, Hanina taba kamba
ki sikamani, kubona Jesu Kreste ha iponahaza Iliyena, sihulu ha
li bonahalile mwa bupilo bwaka, kuli Ni ziba kuli Ni zwile mwa
lifu kukena mwa Bupilo, mi Ni ziba kuli ki Yena Mesia. Na ziba,
ka ku Mu nga ka Linzwi la Hae, kuli U ni pilisize kwa bupilo
bwa sibi. Mi Ni ziba kuli Moya o Kenile upila ku na. Ni bona
lisupo za Hae, kai ni kai, za supeza, kuli Na ziba kuli Wa swana
maabani, kacenu, ni kuyakuile. Kuitoboha kaufela, Na itakaleza
kuitoboha sika kaufela.

132 Ne nili wa kopano yende, keleke yende, ilifiwi ya zende ku
zeliteni mwa naha. Kono se bali, “Billy, u ka latehelwa ki ngana
ya hao ni kuba mupikuluhi ya kenile.”

133 Ona fani, Se nili, “Kihande u nge kadi yaka ya kopano ona
fa cwale, kakuli Ni ka latelela Moya o Kenile.” Yeo ki niti. Kiniti.

134 Mi muna ni kuitoboha lika kaufela, yeo ki niti, ku Mu
latelela. Kono ya ka itoboha kaufela, ni ku Mu latelela, Mulimu
ulifa mwa limbuyoti za bunde za-sifumu. Hakuna sika sa
kubapiswa ku sona. Ku lukile.

135 Cwale, balutiwa baitoboha tunyandi twa bona, ni tunyandi
to tutezi litapi, ona musebezi wa bona, ba itoboha musebezi wa
bona, ku latelela Mulena Jesu, ku bona mata a Hae, kubona
sisupo. Baana bani neli baana bene ba lutilwe, neba ziba seo
Mesia na lukela kueza, neba balile mwa Bibele, neba utwisisa sa
na ka eza Mesia, neba ziba kuli neli nako yakuli liezahale, mi ha
ba bona Muuna yo ha taha mwa sibaka, Ya na swanela siswaniso,
kipeto neba itukisize kuitoboha lika kaufela, ku teeleza ku sa Na
bulela, 'kakuli, haiba neli Mesia, konakuli neli Bupilo ku bona,
kakuli neba memilwe kuli ba Mu latelele, kacwalo neba itobohile
lika kaufela.

136 Kacwalo kona mo kuinezi kacenu, haiba Se si lukile, haiba
Liniusa le la kolobezo ya Moya o Kenile mwa mazazi a maungulo
aa, ko Na bulezi kuli Uka sulula pula ya masehulo ni pula ya
mwa mulaho fahalimwa luna. Haiba lika ze li lukile, Kwa lukela
kuitoboha lika kaufela. Ku Li latelela.

137 Jesu naize, “Lisupo ze li ka latelela baba lumela. Ya lumela
ku Na, ni ha shwile, uka pila hape. Mi ya pila kaufela mi alumela
ku Na hana kushwa. Ya lumela ku Na, misebezi ye Ni eza uka
ieza ni yena.” Kiniti.

138 “Muye mwa lifasi kaufela, kwa sibupiwa kaufela. Lisupo
ze li ka latelela baba lumela. Ka Libizo la Ka ba ka leleka
madiabulosi, ba ka bulela ka malimi asili, ba ka swala linoha.
Ba ka nwa lika zekola, halina ku ba tiseza kozi. Ha ba ka beya
mazoho a bona fa bakuli, bao ba ka foliswa.” Kona sa Na bulezi.

139 “Sina Ndate ha Ni lumile, nina Ni mi luma cwalo.” Ndate
yana lumile Mwana, aya ni Mwana, mi nali ku Mwana. Yena
Jesu ya luma mutu, uya ni yena, mi uinzi ku yena, kuli ayo eza
misebezi yeswana. “Amubone, Ni inzi ni mina kamita, mane
kuisa kwa mafelelezo a lifasi. Mi misebezi ye Ni eza mu ka i eza
ni mina.”

140 Muzwale, haiba zeo ha li zamaeleli ni lituto za litumelo za
kale ni lika zefiwi za lifasi, ni kufumaneha ku yomuiiwi kwani
ya latula Zani kaufela! Kifii, Ni sepa kuli lu lukela kuba sicaba
se si tabile hahulu mwa lifasi, ku bona Mulimu yapila ha zamaya
mwahala luna sina cwana; ka kuziba kuli lu itobohile kaufela,
ku Mu latelela. Ameni. Seo si ni utwisa bulapeli. Ku itoboha
kaufela, ku latelela Mulena Jesu. Kinto yeswana ni kacenu, mu
na ni kuitoboha kaufela. Inge fela mo ne ba ezelize kwa mulaho
kwani, muna ni kueza cwalo, hape.

141 Cwale, mubulele ka za mutu ya itoboha sika, ha lu talimefii
seo, ka Jesu, Jesu na itobohile bakefiisa luna. Jesu na itobohile
lika kaufela. Nana ni hae mwa Lihalimu. Mi A itoboha hae
ya Hae mwa Lihalimu, ni kutaha mwa lifasi, mi mane na sina
nihaiba sibaka sa kusameza toho ya Hae. Yeo ki niti. Natilo
ba mwatasi hahulu, kufitela mane Apalelwa kufita ma-. ..
bubotana hahulu, kufitela mane Na sina nihaiba mumbeta
wa kulobala mwateni. Ki hali, “Mawawa ana ni misima, mi
linyunywani lina ni moya. ..za mbyumbyulu, lina ni liyaleto,
kono Mwana mutu hana nihaiba sibaka fa ku sameza toho ya
Hae.” Mwabona? Kono ki sikamafii sa Na fumani ka seo? Na
nanuhile hahulu mwahalimu kufitela A talima fafasi ku bona
lihalimu.

142 Na tile mwa lifasi, na ngile libizo le 1i mwatasi hahulu ku
lene li ka ngiwa mwa lifasi. Nana ni libizo le 1i kwatasi hahulu,
na ngile libizo le li mwatasi hahulu, na bizwa kuli Baalezebubi.
Baalezebubi ki wa...Fana ha ba Mu bona inza lemuha mioya
kwani ona cwalo, se bali, “Ki mulauli. Ki Baalezebubi, ki
diabulosi.” Kulaula ka kunuha ki diabulosi. Mi ba Mu biza kuli
diabulosi, yena ya mwatasi hahulu mwahala bona kaufela. Nana
ni libizo le li mwatasi hahulu.

143 Aya kwa munzi o mwatasi hahulu. Mi muuna yomunyinyani
hahulu mwa munzi atalima fahalimu Hae; Zakia, yani—yani ki
niti, kwa Jeriko. Kushetumuka cwalo, luli kona mwa na ezelize.
Nana ni libizo le li mwatasi hahulu ku lene liliteni mwa lifasi.
Na tile mwa lifasi ni “mwana wa mwa bunyazi,” neba Mu biza
cwalo, kakuli luli neba lumela kuli Mbututu na pepezwi kwande
a linyalo le li kenile. Na nani sani sa kulwana ni sona, ka kukala.
Kipeto ki ha abizwa libizo la Baalezebubi, le li mwatasi hahulu
ku ze ne kaba teni. A itoboha sibaka sa Hae sa lihalimu, mi ataha
ku to nga zeo.

144 Kono Mulimu a Mu fa Libizo le 1i fahalimwa mabizo kaufela

a biziwa mwa Lihalimu, libizo kaufela le 1i biziwa mwa lifasi,
kufitela lubasi kaufela mwa Lihalimu ni mwa lifasi lu biziswa
ka Mulena Jesu. Haleluya! Kona cwalo. Na itobohile; Na filwe
mupuzo. Luli, Na ezize cwalo. Ku lukile.

145 Na tile mwa lifasi, Mubupi wa mahalimu ni lifasi, mi Na sina
sa kuca. Satani a Mu lika, kuitima lico bakenisa luna, kono A
amubhela lico zeo babanwi ne ba sa zibi sesifiwi ka zona.

Zazi lelinwi Na bulezi cwalo. “Nina ni lico.”
Ali, “Kini ha U sa tahi, u ce?”

146 Ki hali, “Nina ni Lico ze mu sa zibi.” Yeo ki niti. Nana ni
Lico ze ne ba sa zibi ka zona.

147 Fa lifasi fa, Na sina masabelo, se bali, nekusina sibaka,
nekusina ndu, hakuna sene sili sa Hae. Kono mwa ziba kana?
Na ti lo ba Sisabelo sa mafi ni mani wa luna. Mulimu a Mu eza
kuba Masabelo, kwa lusika lwa batu kaufela. Na sina masabelo
a Hae tota, kono Yena ki Masabelo a luna.

148 Neba sweli kubulela hahulu zehata ka za masebelo a mwa
mubu. Oh, mawi! Luna ni alimunwi. Yeo ki niti. Sibaka sa
lisabelo sa mwa mubu, kukena mwa musima omufiwi mwa
mubu. Mi ba ni bulelela kuli, “Ma bomba ani aka nata ni
ku punya musima mwa mubu, ka lifiokolwa ze mwanda ni
mashumi aketalizoho mwa butungi, ka limaili ze mwanda-ni-
zenwi-kakulikanelela cwalo.” Kifi, ne ika lobaka lisapo kaufela
ku wena, haiba nemu sa li licika la maili mwa mubu. Luli, ne
likaba cwalo, kai ni kai. Kono luna ni Masabelo. Kreste ki yena
Masabelo a luna. Ameni.

149 Sina ha ne Ni bulezi busihu bobuniwi, neba bile cwalo, Russia
ibile i kuhumusa muikuhumuso wa yona omutuna, ka buino bwa
yona, “Lu beya mutu mwa mbyumbyulu, pili.”

150 Na shutana ka sani. Lu bile ni Alimuiwi mwa mbyumbyulu
ka myaha ye likiti zepeli. Ameni. Luli. Eeni, mufiaka. Muyemeli
wa lifosi, eeni, munaka, zeo li ya kwa Lihalimu ni kukuta,
mwa. . .inge fela muzuzu nyana o pazuhile. Luli. Luna ni Muuna
mwa mbyumbyulu. Hakuna se ba nani. Eeni, munaka. Kiniti. Ku
lukile. Lu fumana kuli Na sina. . . Nana ni kuba Masabelo a luna
kaufela.

151 Na itobohile Bwana bwa Hae, mwahala Hae ni Ndate, ku
ezwa sibi ka luna. Kana mwa ziba cwalo? “Na sa zibi sibi; atoba
sibi ka luna. Libi za luna ne li beilwe ku Yena.” Na itobohile
Bwana, kuli abe sibi, cwale Wa kona kueza baezalibi kuba bana.
Ameni. Seo kona siemba sesinde: kunga baezalibi ni kueza bana
ba bashimani, fani ha Na itobohile Bwana bwa Hae kuli abe
sibi, cwale Unga baezalibi ni kueza bana ku bona. Ameni. Ha
ki litohonolo ni leo! Eeni, munaka.

152 Mulimu hana ku ba mwatasi a sika kaufela. Batili, mufaka.
Hamukoni kueza se, kakuli Mulimu wa si bona. Mwana Hae

atoba sitabelo sa sibi, kuli Akone kuleka cwale, kunga baezalibi
ni kuba eza bana ba Mulimu ku bona. Ha ki nto kwa bunde ni
yeo. Eehe!

153 Cwale, eeni, mufiaka, Na—Na file mata a Hae. Na bile ya
fokola, kuli Abe mata a luna. Ki yena Mata a luna kaufela a
kwanile. Ha lu tokwi mata amanwi kwanda a mata a Mulena
Jesu. “Ki yena Mata aka kuzwa zazi ni zazi. Kusina Yena Ni ka
wa,” kwa bulela muloki. Ha ki bunde ni boo!

154 So ka itoboha kaufela; so amuhela, ka so itoboha kaufela!
Mawi! Itobohe lifasi. Itobohe minahano ya hao. Muitobohe
kukakanya kwa mina. Muitobohe ku filikana kwa mina. Mu
itobohe zona, ni ku mu Mu amuhela. Mu Mu lumele.

155 Muli, “Cwale, kana ku cwalo? Kana mazazi a limakazo
afelile?” Muitobohe mufuta wa mulelo o cwalo. Mulumele cwalo.

156 Yomunwi naize, “Kana Jesu luli ki yena Mufolisi, kamba
kana se ki—ki sikwata fela sa minahano ya batu sina batu baa?”
Mu itobohe fela muhupulo woo, nako yefiwi.

157 “Cwale, u ziba cwani haiba li kaba za niti kamba nee?” Ki
sepiso. Cwalo kona mo u zibela.

158 Mu li, “Oh, Ni lumela kuli Moya o Kenile neli wa sicaba kwa
mulaho kafoo, linako za kale koo, ki kwa balutiwa fela.” Oh,
haku konahali kuba cwalo. Konakuli, haiba ku cwalo, Bibele ya
ikananisa ili yona.

159 Pitrosi naize, ka Lizazi la Pentekota kuli, “Mubake, mi mu
kolobezwe mani ni mani wa mina ka Libizo la Jesu Kreste kwa
swalelo ya libi, mi mu ka amuhela mpo ya Moya o Kenile. Kakuli
sepiso i ku mina, kwa bana ba mina, ni ku babali kwahule
kaufela, mane ni babanata be Mulena Mulimu wa luna akabiza.”
Konakuli ki sepiso ya Mulimu, kuli lwa kona, kuya ka bufiata
bwa bao Mulimu abiza Moya o Kenile, muna ni tukelo ya kutaha.
Mu itobohe fela mihupulo ya mina ka Zona, ni kunga Linzwi le
li tomilwe la Mulimu ka lona.

160 Mu li, “Kana kuna ni nto yecwalo, kuli batu bakona kubulela
ka malimi, kamba kana bwani ha ki bukuba fela, kamba ku
yabana ko ba ezize?” Mu itobohe fela muhupulo wa mina.

161 Jesu na bulezi kuli, “Lisupo ze li ka latelela baba lumela.
Ba ka bulela ka malimi asili.” Bibele ibulezi ona cwalo. Eeni,
munaka.

162 “Muzwale, kana lisupo ze Ni bona mwa—mwa mikopano,
kana yani ikona kuba Mulimu?” Kaniti, ikona kuba cwalo.
“Kihande, Ni boni batu baba pilile bupilo bwa mufuta kaufela,
mi ba yo lapelela bakuli, mi ba foliswa. Na. ..”

163 Jesu naize, “Hakuna mutu yakona kueza makazo ka Libizo
la Ka, yakona kubulela hande ka Na.” Yeo ki niti.

164 Haiba mutu u fosize, kunga mpo ya Mulimu ni kueza sika se
si fosahalile, Mulimu uka talimana ni yena. Kono ki Mulimu, ka
kuswana fela. Luli, ku cwalo. Kakuli ki muipi, u swanela ku mi
eza kuli mube hande. Hamukoni kubani. . . Nzila fela ye mukona
kuba ni ya niti. . . Ki—ki dollar ya buhata, ina ni ku pangiwa ku
ya niti.

165 Mi mutu kaufela uli, “Na ha ni na kuya kwa keleke. Ha ni
lati kuya kwa keleke. Kuna ni baipi babanata hahulu.” Kifi, u
yomunyinyani kufita mo ba inezi. U lika kuipata kwa mulaho wa
bona. Haiba mu kona kuba kwa mulaho wa bona, u yonyinyani
kufita bona. Yeo ki niti.

166 Ne ni balile kalulo nyana mwa mutende zazi lelinwi, koo
muuna muhulu. . .Nali sibeli cwalo shushu, simumu, ni sibofu,
mi aya kwa sikolo sa la Sunda la Sunda ni Sunda. Mi ba mu buza,
ka lipini, bali, “Kifii ha uyanga kwa keleke? Ha u utwi sa bulela
mukutazi. Haukoni ku utwa nihaiba ilifiwi yefiwi ya lipina. Kifi
ha uyalanga kwa keleke?”

167 Mi ki hali, “Ni bata fela mutu kaufela kuli azibe siemba ko
Ni wela.” Ni bata fela kutuhela diabulosi ni mutu kaufela azibe
siemba sa na li sona. Ni sepa kuli seo ki sesinde. Eeni, mufiaka.

168 Kisikamafi hape sa na ezize Jesu? Na file mi a toboha Bupilo
bwa Hae tota. Na file Bupilo bwa Hae, kuli apilise bwa mina
ni na. Kakuli Na—na file bupilo bwa Hae. . .Na sa lukeli ku bu
lobaza. Na ezize ka kulata. Na sa lukeli kueza cwalo, kono Na
ezize ka kuitakaleza, kakuli Na ka mi pilisa. Mi cwale ki Yena
fela anosi ya kona ku mi pilisa. Hakuna sesinwi se si kona ku mi
pilisa.

169 Ni ziba kuli kuna ni kopano ye bulela kuli keleke ya bona i
kupilisize. “U pilisizwe ki keleke.”

170 U pilisizwe ki Jesu Kreste kamba u latehile. Eeni, munaka.
Hakuna se mukona kueza, hakuna neba nto ilihwi ye mukona
kueza, kwanda kubaka fela kwa sibi sa mina. Jesu Kreste ki
Mupulusi. Eeni, munaka. Na file, Na file bupilo bwa Hae ku
mina.

171 Cwale, Ni sepa kuli, kacenu. . .Halunze lu kwala, lwakona
kubulela cwana. Kuli, kwa lu swanela, kanti, kuli lufe bupilo
bwa luna ni lika kaufela, ni kuitoboha lika kaufela za bu lifasi,
lika kaufela ze si za bumulimu, ku sa lumela kwa luna kaufela,
ni lika kaufela, kuli lu Mu latelele sina balutiwa bani mo ne ba
ezelize. Kikuli ha mu tabeli kueza cwalo? Ku Mu latelela, kwa
sikamani? Ku bona lisupo za Hae zetuna za Kutaha kwa Hae.

172 Cwale, muhupule, lisepiso za Bibele, kuli, mwa mazazi a
maungulo aa, bukaufi fela kwa kukwala kwa nako, ku kaba
Liseli lelinwi la Bukreste le li ka taha. “Pula ya masehulo ni pula
ya mwa mulaho i kataha hamoho.” Mupolofita naize, “Ku kaba
Liseli mwa nako ya manzibwana. Ku kaba lizazi le 1li sike ku
bizwa musihali kamba busihu.”

173 Ki lizazi la mufuta mani leo? Ki mufuta wa pula, la
lumbimbi, lizazi la mbundu. Ki lizazi fela le li benya, luli,
fahalimwa mbundu ni malu kuna ni lizazi le 1i monyeha. Mi ka
sani, ona mbundu yani kaufela, ibo i monyeha liseli, kuli mu
zamaye, mubone mwa kuzamaela.

174 Kona se lubile ni sona fa myaha ni myaha, ka myaha ye likiti
zepeli. Mwabona? Lu zamaile ka tumelo, mi lu nahanile kuli,
“Kihande, zeo li lukile. Uh-huh. Lwa lumela, mi lu ikopanya kwa
keleke, ni kubeya libizo la luna mwa buka. Mi zeo li lukile. Lwa
lumela. Ha lu boni lika ze sina mwa Na ezelize kwa mulaho mwa
mazazi ani, kwa mulaho kwani.” Se bali, “Kaufela baba icongile.
Ba kutezi.” Mi kubile ona cwalo ka—ka mianda anda ni mianda
ni mianda ya lilimo, ki lizazi fela la mbundu.

Kono Na ize, “Ka nako ya manzibwana, ku kaba Liseli.”

175 Cwale, lona lizazi leliswana leli pazulelanga kwa Upa ki lona
lizazi leliswana leli likelelanga kwa Wiko. Yena Jesu yaswana ya
na. . .suluzi Moya wa Hae kwa Upa, fahalimwa sicaba sani, ki
yena Jesu yaswana yali mwa mazazi a maungulo aa, ya sulula
kwa Moya wa Hae, ki fa sicaba sa kwa Wiko. Na sepisize cwalo.

176 Na file sepiso. Na ize, “Ona mo ne kuinezi mwa mazazi a
Lota, kona mo ku kabela ni ha taha Mwana mutu.”

177 Ka mo kuli mane Mulimu na iponahalize Iliyena mwa mubili
wa butu, aina fani ni kuca ni Abrahama, ni mukokoto wa Hae
ufulalezi kwa tende, mi a bulelela Sarah za na nahana, mwa
tende. Na bulelezi Abrahama libizo la hae, ni seo libizo la Sarah
nelili sona, ni mwa Na ka ba potela. Mi Sarah na si ka 1i lumela,
ni kuseha, mwa tende. Mi Lingeloi lali, “Kini Sarah ha sehile?”
Mwa tende, kwa mulaho wa Muuna.

178 Jesu naize, “Ona mo ne kuinezi mwa lizazi lani, kona mo ku
kabela ni fa kutaha kwa Mwana mutu.”

179 Sina ha Ni bile ni bulelanga hanata, ne ni bulezi maabani
busihu, Ni bata ku li bulela hape. Kamita kuna ni likwata
zetalu za batu, ka nako kaufela, sina Kama, Sema, ni sicaba
sa Jafeta, bana baba shimani ba balalu ba Nuwe. Ku yo punya
cwalo, kuna—kuna ni likwata zetalu za batu. Cwale lu ba beya
sina cwana: ya sa lumeli, yaikeza mulumeli, ni mulumeli. Cwale
cwalo kona mo kubelanga. Ne li ezize lika ze swana fani. Jesu
naize, “Sina mo ne kuinezi mwa mazazi a Sodoma, kona mo ku
kabela ku se.”

180 Abrahama, ya na itobohile kaufela, ku latelela, cwale ki se
fa, ona fa. Na bulukile sepiso yani fa myaha ni myaha, myaha ye
twenti-faifi. Ki yo fa, wa myaha ye mwanda ya kupepwa cwale.
Mi uteni mwa masimu mo. Mutapi wa hae usweli koota, mi
hakuna mezi. Mi, Lota, na pila kwani ni lika kaufela za na bata.
Mi ki yo fa Sarah, nako yefiwi yena nali musali yomunde hahulu
mwa naha, mi, ki yo fa cwale, na bonahala kuba ya nyandile
cwalo.

181 Mi mwendi musala Bo. Lota nana ni milili yeminca ye ya
milili kwa toho nako yeo, mwa ziba, ni lika ze kaufela. Na pila
fela hande kulo kwani. Nali musala mubusisi, mi neli wa keleke
yeneli keleke yetuna. Eeni, munaka. Mi hakuna ku kakanya kono
nana ni tutengo twa hae kaufela. Na sa lati kupila cwalo, ku
li siya, kufitela mane a zwelapili kukuta. Mi na fetuhile kuba
musumo wa lizwai kakuli na lata lifasi hande kufita mwa na
latela ku utwela linzwi la Lingeloi lani.

182 Cwale mulemuhe likwata zetalu zeo. Baba sa lumeli, ba
Sodoma, ma membala ba licika fela, ma membala ba keleke
baba enya fela, neli Lota. Kono keleke ye ketilwe, ye bizizwe neli
Abrahama ni sikwata sa hae. Foo, Mangeloi aa, Na zwelela kai?
Ku Abrahama ni sikwata sa hae. Kiniti. Ba ya cwalo, bababeli
ba bona ba ya kwani, inge babuleli ba kacenu.

183 Luna ni babuleli babatuna baba—baba ya kwa keleke ya
likopano kacenu. Alimuiiwi wa baana babatuna hahulu mwa
naha, be lu ziba, ki Billy Graham. Mi yena luli upazula Evangeli
kwa sicaba sani kwande kwani, ku ba biza kuli, “Amuzwe mwa
Sodoma.”

184 Ha lu lukeli kuhuwa kuli “Amuzwe mwa Sodoma,” kutaha
kwa Keleke ye. I lukela kuzwa, kale. Haiba i bizizwe ka Moya
o Kenile, se i zwile kale mwa Sodoma, kale foo. Yeo ki niti.
Se itobohile Sodoma. I pila kwande kwanu, ka Yona ini luli,
kukauhana. Lona linzwi luli la kuli keleke litalusa “baba
bizizwe, baba kauhani.” Mi haiba mu kauhani, mina. . .

185 “Amuzwe mwahala bona. Musike mwa swala ze masila za
bona.” Haiba ha u si ka eza cwalo, u mwa Sodoma; u membala wa
keleke, ya enya fela. Konakuli u lukela kuikauhanya ili wena, ni
kuzwa kwa lika za lifasi, mi kuzwa mwateni, ni kupila ka kukena
ni kukena, ku zamaya mwa litaelo za Mulimu.

186 Muhupule, Mangeloi amabeli ani aya kwani. Na si ka eza
limakazo zefiata. Kuna ni fela makazo ilinwi yene a ezize, neli
kunata sicaba ka bubofu fani ha ba taha ku ona.

187 Kihande, ona cwalo kona mo i ezeza kutazo ya Linzwi, i
nata sicaba kuba libofu. Mi babuleli babatuna ba kacenu, bo lu
ziba, bufiata bwa bona bapotela Phoenix kwanu. Mi—mi babuleli
babatuna kuzwa kwa. . .baba ile mwa simu, baeza limakazo ni
zenwi cwalo, kono ba foufalize baba sa lumeli bani, Masodoma
bani, ka kukutaza Linzwi, kuli, “Jesu Kreste ki Mwana Mulimu.”

188 Kono, kipeto, ki ye fa Keleke ya moya; isifii keleke ya
nama, kamba ya Sodoma. Kono Keleke ya moya, ye lumela ku
Mulimu, i potelwa ki Mulimu, sina Abrahama mwa na bezi, ka
kushetumuka cwalo. Abrahama ki mufuta o petehile wa Peu
ya Abrahama mwa mulaho wa hae, mwa Keleke, “Sicaba se si
zwa mwahala Bamacaba, sa Libizo la Hae,” yona Peu ya silena,
sina hane Ni kutalize la Sunda. Mwabona? Cwale, Keleke ye, I

bizelizwe-kwande, ikauhani, kuitoboha lika kaufela za lifasi, ku
zwa, kuzamaya ni Moya o Kenile, sina Abrahama mwa na ezelize.

189 Lu boni mifuta kaufela ya lika, sina Abrahama mwa na
ezelize, ha taha cwalo. Kono neli sisupo mafi sa mafelelezo sani
sa na boni ku si kaba kale mafelelezo a musipili? Neli sisupo
mafi sa mafelelezo fani mwana asika kulubelwa kale kutaha
fa sibaka? Abrahama na libelela mwana wa mushimani. Kana
ku cwalo? [Kopano ili, “Ameni.”—Mu.] Kana luna lu Peu ya
Abrahama? [“Ameni.”] Konakuli lu kulubela Mwana, Mwana wa
sepiso, yena Mwana Mulimu.

190 Mi Abrahama abona misebezi ye ipitezi ya Mulimu fani ha
Na mu bizize, mwa Liseli leli nyinyani lani nako yani, ni sitabelo,
ni kupaka buitamo ku yena. Mi linako zehata A mu katana
ka linzila zefiata ze shutana. Kono sisupo sa mafelelezo sa Na
bonisize Abrahama, neli fani ha Na tile, na bonahalile mwa
nama, mi aina ni mukokoto wa Hae ufulalezi kwa tende, mi
abulelela Sarah.

191 Abrahama hakuna kukakanya na lumela kuli yani neli
Mulimu. Batu babanwi ha ba lumeli kuli neli ecwalo. Kono,
kuli, Bibele ibulezi kuli neli Mulimu. Abrahama na bulezi kuli
Neli yena. A Mu biza kuli, “Elohim.” Elohim ki yena Mubupi
yomutuna wa mahalimu ni lifasi.

192 Cwale, Na ikezize Iliyena, nama, ka sisupo, kuli mwa mazazi
a maungulo (Mwabona Masodoma, baba sa lumeli? Mwabona
membala wa keleke?), cwale, mutalime ba Baketilwe, baba-
bizizwe, mi Yena, mwa Baketwa ba, Usweli ku iponahaza Iliyena
mwa mata a Moya o Kenile, mwa mubili wa butu. Ameni. Kana
hamuboni kuli ki Mesia? Mulimu, Kreste, ya yemelwa mwa
Keleke ya Hae; Keleke i eza Bupilo bo bu swana, kupila bupilo bo
bu swana, inza eza lisupo ze swana. “Ya lumela ku Na, misebezi
ye Ni eza uka i eza ni yena.”

193 Haiba moya wa bu—bu kebenga u kuna, Ne ni kaba kuna.
Haiba moya wa muswanisi noli kuna, Ne ni ka penta siswaniso
sa buswanisi, mi ne ni ka eza cwalo. Haiba moya wa kulukisa
limota noli kuna, Ne ni ka mi bulelela sene si fosahalile kwa mota
ya mina. Mwabona?

194 Mi haiba Moya wa Jesu Kreste u ku na, Ni ka eza misebezi
ya Kreste, kakuli ki Bupilo bwa Kreste ku wena. Mwabona?
Ku iponahaza ku Mafii? Ku iponahaza Mahi? Yo ali yena...Na
itobohile Bwana bwa Hae, mi aba sibi, ni kunga libi za luna,
kuli Ange baezalibi ni ku ba eza kuba bana. Na tiloba na, kuli
Ni be Yena. Na tiloba muezalibi, kuli Ni be mwana Mulimu.
Yena. . .Oh, ki—ki nto ye komokisa, sa Na ezize. Mwabona? Na
ngile sibaka sa mina, kuli mukone kunga sibaka sa Hae. “Muna
ni sanda hamoho ni Yena; mwa Mubuso.” A ba muezalibi, sina
mina; libi za mina 1i beilwe ku Yena, kuli Akone ku kunga ni ku
kueza kuba mutu wa mwa Lihalimu, ni ku mi beya ni Yena mwa

Mubuso wa Mulimu. Ki fo he cwale: kubeya Moya wa Hae ku
mina. Mi haiba Moya wa Hae u ku mina, misebezi ya Na ezize
mu ka i eza ni mina.

195 Cwale, mutalime sa Na ezize fani ha Na li fa lifasi fa. Na
itibahalize cwani Iliyena?

196 Hamukoni kuya kwa ni kwa, inge mu yembaela, ni kuya kwa
kubapala ni libaka za kubapalela, ni kuba kwahule ni keleke, ni
kuitulela kwa ndu la Bulalu busihu, kubona mufuta wa papali
yemasila ya mazimumwangala, kamba nto yeiiwi ye cwalo, ni
kuhana keleke ya henu, ni zeo kaufela ze cwalo, ni ku kulubela
kubona Kreste. Mu lukela kuitoboha lika zeo, ku latelela Moya
o Kenile.

197 Ha i ponahaze Iliyena kakuba Mesia, sina balateleli ba pili
bani mo ne ba ezelize. Ba Mu latelela, kubona haiba Na li yena
Mesia. Ki sikamaii se mu nahana sa na ezize Andreasi fani ha na
inzi busihu kaufela ni Yena busihu bwani, yena ni Filipi? Habusa
lelitatama, Filipi aya neku lelinwi, ni Andreasi kusili.

198 Andreasi a nga muzwale wa hae. Mi amano fumana fela
Simoni, ki hali, “Taha, utobona. Lu fumani Mesia yani.” Na
zibile kuli Nali yena Mesia. Kifi? Na zibile seo Mesia na kaba
sona. Na zibile, ka Manolo, sa na kaba sona Mesia.

199 Cwale, kakuli, Majuda, mwa mazazi ani, neba na ni zona
kaufela, likeleke zetuna zani. “Oh, fani Mesia ha ka taha, ku
kaba kulila kwa tolombita mwa mbyumbyulu, mi Mulimu uka
otolola sesinwi, ni kutuhela kuli malibela a Lihalimu atahe
fafasi. Mi ku kaba Lingeloi le li ka lumelwa kwa lifasi kaufela.
Mi Mesia uka taha, inza pahami fa makozwana ani sina cwalo,
ni Mangeloi ni liharepa, ni lika ze cwalo, kutaha kwa tempele
ye, ku kena ku yona. Ukaba yena Mesia. U ka nga mulamu, ni
kubusa lifasi.”

2000 Mutalime mwa Na tezi ka kushutana, kono Na tile ka
Manolo. “Kuina fa sipula sa mule, kwa taha, inza pahami kukena
mwa Jerusalema, ya musa ni ya ishuwile.” Yeo ki niti. Mwabona?

201 Sani mane ne si fetuzi mupolofita, Joani. Na kutalize Mesia
ni lifukiso za moya mwa lizoho la Hae, inza tapisa mubu wa Hae
ka swanelo; mi fani ha Na tile, ya ishuwile mi ya ikokobelize.
Kono Joani na zibile kuli yani neli yena Mesia, kakuli na boni
Liseli lani fahalimwa Hae. Mi a ziba cwalo. Ki hali, “Ya ni
bulelezi mwa lihalaupa kuli, ‘Zamaya, u kolobeze ni mezi, ali,
‘Ku Yena yo ka bona Moya utuluka mi u ina ona cwalo, Ki Yena
ya kolobeza ka Moya o Kenile ni mulilo.”” Hakuna usili yana li
boni. Joani na li boni. Sepiso neli ku Joani.

Hakuna yana boni naleli baana baba butali ba latelela.

202 Mi kacwalo kona mo kuinezi busihu bo. Mwakona kuina fa,
inge muli libofu habeli, mi mutokwe kubona mata a Mulimu.
Hamukoni ku li utwisisa konji Mulimu a kwalula za mina. ..

“Kaufela ba Ni file Ndate ba ka taha ku Na, mi hakuna mutu
yakona kutaha haisi kuli Ndate U mu bizize.” Ku felile. Ao kona
mafelelezo.

203 Cwale lu fumana kuli ba itoboha kaufela, mi ba Mu latelela
ni kubona kuli Nali yena Mesia. Andreasi a yo bulelela Pitrosi,
ali, “Wa ziba za na lu bulelezi ndata luna?” Nto yeiwi ka taelo ye,
mwendi. “Lwa ziba Mesia fani ha ka taha, Mushe na lu bulelezi
kuli ‘Mulena Mulimu wa luna uka zusa Mupolofita’ inge fela
yena. Mi lu ziba kuli, lu lutilwe kuli, ‘Haiba kuna ni alimuiwi
mwahala luna, yali wa moya kamba mupolofita, sa bulela ha si
to ezahala, konakuli mu mu utwe. Haiba ha si ezahali, kipeto
mu si ke mwa mu utwa.’ Mi lu ziba kuli Mesia ukaba yena. ..
isifi fela mupolofita. Ukaba Mupolofita wa Mulimu. Kacwalo
Muuna yo ki yena Mutangana yani.”

“U ziba cwani, Andreasi?”
“Taha fela, utobona.”

204 Aya kwani. Mi amano ya fela fapila Jesu, Jesu naize, “Libizo
la hao ki wena Simoni, mi u mwana Jonasi.” Na zibile, ona fani,
kuli yani neli Mwana Mulimu.

205 Ki ha kutaha Filipi, ni Natanaele. Fani Natanaele hana tile
ku Yena, na zibile. . .

206 Hakulata neba, akaleza, ngambolo tuna ye ne ba nani,
kubulela ka zona, kutaha cwalo. Ni mwa Na bulelezi Pitrosi
litaba ze, ni ku mufa libizo lisili, ni ku mu bulelela yo nali yena,
ni ndata he, ni zeiwi cwalo, ka zona. “Mwa ziba kuli Mesia u
swanela kuba mupolofita.”

207 Kihande, ki yo ataha cwale, aya kwa pili a Jesu. Mi Jesu ali,
“Amubone mu Isilaele ya sina bumaswe ku yena.”

Ki hali, “Muluti, U ni zibile 1ili?”

208 Kij hali, “Mane Filipi a si ka kubiza kale, foo ha no sa li
mwatasa kota, Ni ku boni.”

209 Ki hali, “Muluti, Wena u Mwana Mulimu. Wena u Mulena wa
Isilaele.” Ani neli mafelelezo, ku yena.

210 Musali yomunyinyani, wa kale, ya zielehile, ya masila, ya pila
ni baana baba silezi. Na sa nyezi baba ketalizoho, mi yana pila
ni yena nako yani ne si wa hae. Aya kwa siliba zazi lelifiwi ku yo
ka kwa mezi. Mi fani ha yo wiseza buleke bwa hae fafasi mwa
siliba, kamba buleke mwa malibolela, ku wiseza mwahali, kuli
ake mezi, mi fani ha kala ku bu hoha, abona Muuna-muhulu
yainzi fani, wa Mujuda. Ali, “Musali, aku Nife kwa mezi.”

211 Musali ali, “Luna ni ketululo. Hakuna mu—mu. . .hakuna
lizo kwanu za Hao, kakuba Mujuda, kuli ani kupe, na musali
wa Musamaria, ka lika ze cwalo zeo. Haluna kutwano ni zeo.”

212 Ki hali, “Kono kambe wa ziba Ya sweli kuambola ni wena, no
ka Ni kupa mezi. No ka Ni kupa mezi.” Bona fela. . . Ba zwelapili

cwalo, inge ba ikambota, fa nako nyana. Ki sikamaiii sa Na sweli
kueza? Kulika kufumana fo ne kuna ni butata bwa hae.

Cwale, “Jesu na tokwa kuya kwa Samaria.”

213 Muhupule, Na itibahalize fela ili Yena ni Mujuda ni
wa Bamacaba...Bani ki batu ba Kama, sicaba sa Shemu.
Mwabona? Sicaba sa Jafeta ne si siilwe. Luna ma Anglo-Saxon,
neluli mahedeni, ku lapela milimu mwa mazazi ani. Muhupule.
Kini ha Na si ka iponahaza Iliyena, Jesu, fani ha Nali mwa lifasi,
ku Bamacaba, mwa sisupo se si swana sani, ku ba bonisa? Kakuli
Bamacaba ne ba sa libeleli Mesia ufi kaufela.

214 Majuda ne ba libelela Mesia, ni Masamaria ne ba libelela
Mesia.

215 Mi A iponahaza Iliyena kuba Mesia, ka kubulelela Pitrosi,
ki yena ya Na file linotolo za Mubuso, ni ku Natanaele, ni
Bartimeasi wa sibofu, fani tumelo ya hae ha ne i Mu yemisize,
mi musali wa butata bwa mweya, ni zehwi cwalo, kwa Majuda.

216 Kono ki Yo fa cwale fapila Masamaria, mi Utaha kwa
Masamaria, ku to itibahaza Iliyena kuba Mesia wa niti.

217 Cwale, ka lilimo ze mianda, sibeli sa Majuda ni Musamaria
ne ba lumela kuli kuna ni Mesia ya na taha. Kacwalo, haiba
Mesia nali mwa lifasi, ku itingile ku Mesia kuli aiponahaze
Iliyena.

218 Amutalime Simeoni wa kale mwa tempele, ni bupaki, kuli,
“Hanina kubona lifu konji ha Ni bona Kreste wa Mulena.” Mi
yona nako luli yeo Maria ha tisa Mbututu mwateni, Moya o
Kenile wa bulela ku Simeoni. A ya handende kwa Na inzi, ona
cwalo, mi ananula mazoho ahae, mi ali, “Lukulula mutanga Hao
azamaye ka kozo kuya ka Manzwi a Hao, kakuli meto aka abona
Kupiliswa kwa Hao.” Simioni na si ka pila nako yetelele ku Mu
bona ha eza misebezi ya Hae ya Bumesia, kono nana ni piho ya
kuli Na li yena.

219 Kono Na itibahalize Iliyena kwa sicaba, kakuba Mesia, kuba
Mupolofita wa Mulimu yani. Musali yani, fani ha Na ambola ku
yena, ali, “Zamaya, u yo biza muuna hao mi mutahe kwanu.”

Musali ali, “Hanina muuna.”

220 Ali, “U bulezi niti. U bile ni ba ketalizoho, mi yena yo pila
ni yena cwale ha ki muuna hao.”

221 Musali ali, “Muhaka, Ni lemuha kuli U Mupolofita. Lwa
ziba, fani Mesia ha ka taha, Uka lu bulelela lika ze. Se ikaba
sisupo sa Mesia foo Ha ka taha. Ukaba yena Ya ka lu bulelela
litaba zee.”

Mi Jesu ali, “Ki Na ya bulela ku wena.”

222 Kapili musali asiya ndondo ya mezi yani ni kumatela mwa
munzi, ni kubulelela baana ba munzi, “Amutahe, mutobona

Muuna, Ya ni bulelezi ze Ni ezize. Kana yo ha ki yena Mesia nji?
Kana seo ha ki sona sisupo sa kuli Mesia na lukela ku lu bonisa?”

223 Na si ka lieza kale hape, fapila ufi wa bona kaufela, kono se
bali baana ba munzi wani ne ba Mu lumezi bakenisa bupaki bwa
musali kuli Nali yena Mesia. Ameni.

224 Cwale ki nako ya Bamacaba. Lu bile no lilimo likiti zepeli za
matata, za kuzuha-ni-kuwa, za likopano, ku kena-ni-kuzwa, ni
likani ni lindwa, ni kukanana ni kulwana, ni lika zenwi kaufela,
baituti ba za bulapeli ni likolo za bukutazi, ni zefiwi kaufela.

225 Cwale, haiba Na tuhelezi Masamaria bani ni Majuda kutaha
fafasi cwalo, bene ba itobohile milimu ya lifasi, ku sebeleza
Mulimu, ni kubata Mesia yana taha, mi Mesia a itibahaza Iliyena
kwa Majuda ka mukwa o cwalo, mwa lizazi lani. . .Mi Hakoni
kusinya milao ya Hae. Ha ki Ndate ya kona kueza alimufiwi ku
yomunwi, mi yomunwi ku sesinwi, nto ye shutana. Ki yena Jesu
ya swana. Luli.

226 Cwale, fa, lubile ni myaha ye likiti zepeli. Moya o Kenile
u lu suluhezi. Ne lu bulezi ka malimi, ni kubona lisupo ni ze
komokisa, ni zefiwi cwalo. Cwale, sisupo sa mafelelezo sa na
boni Abrahama, mwana wa sepiso a si ka kuta kale, neli Mulimu
yana iponahaza Iliyena mwa mubili ono kona kuca, ka kunuha
ni kubonisa sisupo se si swana sa na bonisize Jesu fani ha Na
li fa, kuli abe Mesia. Cwale, Jesu na polofitile ni kubulela kuli
kukaba ona cwalo. Mi, balikani, cwale seli yona hola.

227 Majuda bani inge ba yemi fani, fani hane ba boni Jesu a
bulelela muuna yani, se bali. . .Neba na ni kualaba kopano ya
bona. Neba—neba ziba kuli ku ezizwe, kacwalo hakuna sene ba
ka eza ka zona. Neba na ni kualaba kopano ya bona, kacwalo se
bali, “Muuna yo ki Baalezebubi. Yena...” Neba hupula cwalo
mwa lipilu zabona. “Muuna yo ki Baalezebubi, mwabona, kakuli
Ki mulauli, mufuta omuiiwi wa—wa minahano ya batu, kamba
nto yefiwi. Ki yena Baalezebubi.”

228 Jesu na lemuhile milelo ya bona. Mi A sikuluhela ku bona, mi
ki Hali, “U bulela ze lwanisa Na, Mwana mutu, Ni ka ku swalela.
Kono, ka manzwi amanwi, zazi lelinwi Moya o Kenile wa taha,
ku to eza lika zeswana. Ni kubulela ka ku U lwanisa, hakuna
swalelo mwa lifasi le kamba lifasi le litaha.”

229 Oh, muzwale, Ni tabile hahulu busihu boo kuba ni mbuyoti
ya pentekota. Ameni. Hakuna kukakanya kono mwahali mo,
mizwale, muinzi mo kuzwa ku ba Church of God, Foursquare,
Assemblies of God, ni zefiwi ze shutana. Zeo ki zende. Kuli,
muzwelepili fela kuya. Musike. ..Mupile fela hande ni lona.
Mwabona? Kono musike mwa nahana kuli kubo ha i koni
kuptuluhela ku muzwale wa mina yomufiwi, hape, mwa kopano
yefiwi ye (inge fela) ina ni Moya o Kenile ka bunata. “Mulimu
na ba file Moya o Kenile bona bene ba Mu utwezi.” Kacwalo

muzwale yomunwi aeza cwalo, ni yena, mwa bona, kacwalo a si
otolola fela. Zeo li lukile. Mi ha lu tahefii hamoho ni kunyakalala.

230 Tu itobohile lifasi. Lu Peu ya Abrahama. Lu Peu ya Kreste,
yona Peu ye sepisizwe. Mi ki luna ba fa, lu shetumukezi fafasi. Mi
nto ya mafelelezo neli ifi cwale, ya Na file ndata luna Abrahama?
Sisupo sani, fapila Sodoma, kusikaba kale kucisa, ni kutaha kwa
mwana. Cwale, ku si ka ba kale kutaha kwa Mwana wa sepiso, ni
kucisa kwa Sodoma, Mulimu na sepisize ka Jesu Kreste kuli ku
kaba ona cwalo, “Sina mo ne kuinezi mwa mazazi a Sodoma.”

231 Mutalime mwa lifasi kacenu. Litaba za kale za lifasi ha li si
ka bona kulyangana ko kunata sina mo lubezi ni zona kacenu.
Mi lifiolo zaka 1i tezi ni bahame, inge ba lila, kuzwa mo mwa
California. Ka kubala mutende, ona kulyangana kwani, kini,
ne i cincize mwa California, Na sepa, mwendi ka lipesenti ze
mashumi amalalu, silimo sisika fita kale. Kulyangana, ki kwa
libaka kaufela, masila. Likolo, likolo za bulapeli, lina ni kuleleka
batu mwa likolo za bona, lina ni nako yetata ka ku i pamula.
Kulyangana, “kucinca buino bwa nama,” inge fela mo ne kuinezi
mwa Sodoma, lwa libona ona cwalo.

232 Mutalime ku Billy Graham, mulumiwa yazwa ku Mulimu,
kulo kwani, yana fiyela Evangeli yani.

233 Cwale, kucwani he ka Keleke, Baketwa? I lukela kuba ni
sisupo, hape. Kana ha ku cwalo? I swanela kuba ni sona. Ni sepa
kuli busihu boo luka itoboha ku sa lumela kwa luna kaufela, ni
kulumela ku Mulena Jesu, ni ku Mu latelela, ni kubona lisupo za
Hae za lizazi la maungulo, kakuli Na sepisize kuli li kaba faa.

Halu inamiseni litoho zaluna.

23¢ Kana kuna ni alimuiwi mwahali mo busihu bo ya sa Mu
zibi kuba Mupulusi wa hae, mi utabela kuitoboha lika kaufela
cwale ni ku Mu latelela? Nanula fela lizoho la hao, uli, “Ni
lapelele kwateni, Muzwale Branham. Ni tabela kueza cwalo,
nibe Mukreste wa niti.” Mulimu ami fuyole. Kana kuna ni
yomuiiwi hape? Mulimu ami fuyole. Mulimu ami fuyole. Mulimu
aku fuyole, kezeli. Mulimu aku fuyole, ni wena, muzwale.
Yomufiwi? Mulimu aku fuyole, munaka. “Ni tabela kuitoboha
lika kaufela. Ni—Ni ka eza cwalo, Muzwale Branham.”

235 Ni bata kukupa nto yefiwi. Muzwale, kezeli, Ha—Ha ni—Ha
ni talusi ku filikanya mutu. Kono, mwa bona, mu—mu—mu. . .
Muna ni musebezi kwa Linzwi. “Haiba—haiba muina ku Na, ni
Manzwi a Ka aina ku mina.” Fokuiiwi Ni na ni kubulelanga lika
ze ni pumaka, sihulu fokuniwi kwa likezeli zaka.

236 Kakuli, mu lemuhile kuli musali ki yena yana itusisize Satani
kwa simuluho. Mulimu na ketile muuna. Satani na ketile musali.

237 Na fuyozwi, eni sha, kuli abe sifutumaliso sene si tisize Jesu
Kreste mwa lifasi. Cwale, Yani ne si Mwana hae. Kaufela mina
mwa ziba cwalo. Jesu na si ka biza nihaiba nako ilinwi kuli ima.

Nasinani. . .Kisikwata se si kopani kopani, kono mu ni teeleze.
Nekusina mata a buuna ana zwile ku Maria. Kaufela zona ne li
bupilwe, mwalanjo, ka Mulimu. “Moya o Kenile no apesizwe.”
Kona libaka Jesu ha na si ka biza kuli bo mahe. Na si siemba
sa hae, hakuna. Nali fela sifutumaliso sa na itusisize Mulimu,
kutisa Mbututu.

238 Kakuli, haiba nekuna ni sika kaufela sa musali yani ku
Mushimani, Mbututu yani, musali yani (mwa utwisisa; mina
babahulu mwa ziba ze Ni talusa), nekuna ni kuba kuitwala
cwalo, mufuta omufiwi wa mata a buuna ana tile ku musali yani,
ka sani, konakuli neli kezo ya foso ka Mulimu Yamata kaufela.
Zani ne li si ke zaba teni.

239 Mulimu ki yena yana bupile mbututu, bubeli bwa lii ni Mali.
Bubeli bwa selu, ya musali ni muuna, Mulimu ki yena ya bupile.
Leo kona libaka mubili wani ha no zusizwe. Kaniti. Nali yena
wapili kwa zuho. Kacwalo Na si ka mu biza bo bomahe. Se bali,
“Bo maho bateni kwande kwanu ba Ku bata.”

240 Kj hali, “Boma ki Bo mani?” Ali, “Baba eza tato Ya Ndate, ya
swana ki Boma.” Mwabona? Kacwalo Na si ka mu biza nihaiba
nako ilifniwi kuli ima. Na mu bizize kuli “musali.” Sani kona sa
nali sona.

241 Mi babafiwi ba mina sicaba sa Katolika babande mu mueza
kuba kalimu, kamba kalimu ka musali, mulena wa musali wa
kwa Lihalimu. Ha 1i si ka luka. Batili, ha ku cwalo. Nali
musali yomunde. Eeni, munaka. Kiniti. Kono na sa shutani
ni musali usili kaufela yo Mulimu aketa kuitusisa. Wakona
kuitusisa musali ka sika sisili fela. Wa kona kuitusisa yena, ka
nzila kaufela. Nali fela sifutumaliso, kakuli sani kona sana li
sona, kuli Peu i futumale, ni zenwi cwalo. Mi Bupilo butaha
ku Mbututu. Kono Mali, mata a mwa mali, kamita lwa ziba,
azwelela kwa mata a buuna. Mi Nali muuna, yena Mubupi. Mane
na si Mujuda. . . Mbututu nali. . .

242 Jesu na si Mujuda kamba wa Bamacaba. Na 1li Mulimu. Yeo
ki niti. Mulimu yena Kasibili na bupile mubili wa Na pila ku ona.
Yani neli Mwana Hae, Jesu Kreste. Yani ya kenile, ku pepwa kwa
mwalanjo kwa kwatisa mutu, kuitwala ko ku petahalile ka Moya
o Kenile. Musali na sina sa kueza ni zona, kutokwa nihaiba lii
kamba mali a selu.

243 Muuna ki yena yana ni selu ya mali. Musali una ni lii. Ka
nzila ye, ku lukela kuba takazo ya mufuta omufiwi ni kuitwala,
kuli sesifiwi si ezahale.

244 Mimwa taba yani, nekusina sika kwanda ku apesa kwa Moya
o Kenile, mi Mulimu a bupa ku musali. Yani ki Mupulusi wa ka.
Kusina Yena, kaufela lu icongile.

245 Cwale, babanwi ba mina sicaba mo, mina basali, mina,
mwendi basali ba Pentekota, mubile ni mulatu wa kutina liapalo

za butanya, kukuta milili ya mina, kueza lika. Ni lemuha mo
mwa California, hakuna babanata hahulu ba bona. . .

246 Kamba, mo mwa Arizona, nitaluse, ha ki babanata hahulu
baba tinanga mipende. Bene ba lwanisa, nibona. Kihande,
hakuna sika mwa Bibele sa ku mi bulelela kuli musike mwa ipeya
mipende. Lu ziba fela kuli ku fosahalile, kakuli ki za lifasi.

247 Kono kuna ni taelo mwa Bibele kuli musali, akuta milili ya
hae, ki mutu ya sa kutekehi. Mi haiba si bonahala cwalo ku
Mulimu, mi u bulela kuli una ni Moya o Kenile, ni kueza cwalo,
kuna ni se si fosahalile.

248 “Kutina sapalo se si lukela kuba sa muuna.” Oh, kezeli,
mulatiwa, usike wa swana ni lifasi. Itobohe lifasi. Kumalela ku
Kreste.

Mu li, “Ki shutano mani ye si eza?”

249 “Una ni mbuyoti ya mamela litaelo za Hae kaufela, kuli
abe ni tukelo ya kukena mwa Kota ya Bupilo.” “Ya tula mulao
ulimuiwi u tuzi milao kaufela.”

250 Mwa ziba hande. Haiba una ni Moya o Kenile, U ka ku
bulelela hande. U ka ku bulelela hande, haiba ki Moya o Kenile.

251 Cwale, haiba una ni mulatu, mi utabela kukalisa busihu boo,
ni kubulela kuli, “Muzwale Branham, Ne ni si ka lemuha cwalo.
Ne ni sweli ku zamaya cwalo. Ni bata ku kalisa sinca. Kuzwa fa
kuya kwapili, Ni ka sebeleza Mulimu.” Nanula lizoho la hao, uli,
“Ni lapelele kwateni, Muzwale Branham.” Mulimu aku fuyole.
Zeo lilwala bundume. Zeo lilwala hande. . . Mulimu ami fuyole.
Mazoho amafiata. Ku lukile. Mulimu ami fuyole. Kipeto, haiba
wa ziba, kuli Sesinwi ku wena, si ku bulelela kuli u fosize, kipeto
wa ziba kuli Mulimu u fakaufi ni wena.

252 Kono ha mu utwa Linzwi kuba patalaza luli, mi kipeto u sa
inzi fela fani ni kubulela kuli, “Hanina kueza cwalo. Ha zibi za
bulela,” mi na ni bulela Linzwi ona fa, mwabona, konakuli kuna
ni se si fosahalile ni sesili ku wena. Mwabona? Ha ki sesifiwi fela
kono nto ilifiwi, ki Satani. Ku felile. Ki ya lwanisa Mulimu. Ki
ya lwanisa milao ya Hae. Li lwanisa Linzwi la Hae.

253 Yomufwi naize kuna, ha ki kale hahulu, mukutazi ya
zibahala hahulu. Ki hali, “Muzwale Branham.” A ni bizeza mwa
muzuzu wa hae, ani beya mazoho. Ali, “U ka sinya bulumiwa
bwa hao.”

Se nili, “Sikamafii?”

254 Ali, “Wena kamita u omanyanga batu, ka mukwa oba ezanga
ka ona.” Ali, “Kifi ha usa...? Bona. . .sicaba si nahana kuli u
mupolofita.”

Se nili, “Ha ni mupolofita.”

255 Ki hali, “Kihande, sicaba si nahana kuli u cwalo. Kini ha
u sa ba luti lika za moya zeo, kana ba kona cwani kuamuhela
limbuyoti za moya ni lika zefiwi?”

256 Se nili, “Kana Ni ka ba luta cwani lika za moya kanti mane
foo ha ba zibi ni ABC ya bona? Mane habana ni maikuto a
muikutekelo wa kuzamaelela ni Linzwi, lu sa buleli lika za moya.
Haiba ha ba lumeli lika za lifasi, ba ka lumela cwani lika za
lihalimu?”

Ki hali, “Kihande, u ka sinya fela bulumiwa bwa hao.”

257 Se nili, “Bulumiwa kaufela bo Linzwi la Mulimu lika sinya,
bu lukela ku sinyiwa.” Kukutela kwa Linzwi. Yeo ki niti.

258 Cwale, haiba u zuba kwai, ni zenwi ze cwalo, ni kubulela
kuli una ni Moya o Kenile, maswabisa ku wena. Mina baana. . .
Mu li, “Kini ha u bulela hahulu fa basali?” Mina baana babaka
tuhelela basali ba mina kueza cwalo, oh, munaka, u ipiza kuli u
Mukreste, maswabisa ku wena.

259 Na ziba se si buhali. Kono, muzwale, ki—ki nako ya ku
kokolela. Seli nako ya Moya o Kenile kuli utahe, unge Munyaliwa
wa Hae. Mi haiba ha u zamaeleli ni Linzwi la Hae, konakuli kuna
ni se si fosahalile.

260 Mina baba wile, kuina kwa malapa la Bulalu busihu mi
hamuna kutaha kwa keleke kwanu, ku buha mazimumwangala,
ni masihu amanwi a keleke! Munahane, mina—mina muli luli, mi
haiba muna ni kutaha kwa keleke, muna ni kuikapeleza kueza
cwalo, kakuli munahana kuli ki mulao ha mu kueza cwalo. Mu
lukela kueza ona cwalo. Ki likute kueza cwalo. Mi haiba ha
mulati kueza cwalo, kuna ni se si fosahalile. Kuna ni Moya o
Kenile o kueza kuli ulate ku sebeleza Mulimu.

261 Cwale, ka seo, fani litoho za mina ha 1li inami, kaufela
baba ikutwa kuli ba tabela kukalisa ku Mulimu, busihu boo,
munanule mazoho a mina. Mafi ni mafi fela mo cwale, amu
nanule fela lizoho la mina, mafi ni mani, kaufela. Mulimu aku
fuyole, aku fuyole, wena, wena, wena, wena. Mulimu aku fuyole.
Kihande. Ni ka mi lapelela.

262 Ndate yakwa Lihalimu, cwale Ni bulezi Manzwi a Hao ka
swanelo ni kakupalala, ni kupumaka, ka mo Ni zibela mwa
kuezeza. Isifii kuba ya shutana; haiba wani ikaba mubonelo wa
ka, Mulena, Ni lukela kuba alimunwi fa katala. Kono haiba
Ni bona yomunwi, muzwale waka kamba kezeli, ya tiba mwa
mukolo wa kale o tibukile, mi ha Ni huwelezi ku bona, kamba
ku ba kalimela, kamba mukwa omuiwi ku ba zusa mwa buino
bwani, kipeto ha Ni ba lati. Ni lika ku ba lukulula, Mulena, kuli
ba kone kuba baba iketile.

263 O Mulimu wa Lihalimu, Ni lapelela mafii ni mafi ya nanuzi
lizoho la hae. Ni boni bunata bwa basali baba kutile milili bani
ha ba nanuzi mazoho abona, ba na ni muhau omuinata ka bona

kufitela ba ziba kuli ba fosize. Ne kuna ni babafiata bene ba si
ka eza cwalo. Cwale, Wena u Muatuli wa zeo. Kono Na lapela,
Mulimu, kuli U pilise bao. Lumeleza cwalo. Kamita. . .

264 Baana bani ne ba nanuzi mazoho a bona, baana ba mata-
babande luli bainzi ni basali ba bona, ni zefiwi cwalo, ba nanuzi
mazoho a bona. Batu ba kale ba nanuzi mazoho a bona. Cwale,
Ndate, luna ni ku itoboha lifasi ni lika za lifasi, kusi cwalo
halukoni ku Ku sebeleza.

265 Ni lapela kuli U iponahaze ili Wena busihu boo ka nzila
yecwalo kuli sicaba si bone, kuli, Linzwi le 1i bulezwi, batu
bakona kubulela sika kaufela, kono fani Mulimu ha taha mi u
paka Linzwi la Hae, kubonisa kuli ki Linzwi la Hae, kipeto lu
siyala kusina buinyazo ni bobukana. Na lapela, Ndate, kuli U
lumeleze cwalo busihu boo. Mi haibile fela sicaba se. . .

266  Mwendi bufiata bwa bona ki baezalibi. Babanata nyana
ba nanuzi mazoho a bona, kakuba baezalibi. Mi Na lapela,
Ndate, ba sa bona fela ponahazo...Mi ni sepa kuli Uka eza
cwalo busihu boo, uka iponahaza Iliwena, kuli mafelelezo ateni
mo. Mwana ya na kulubelwa cwanofiu wa taha kwa Peu ya
Abrahama, ni Sodoma yani i lukela ku cisiwa.

267 Zazi leliniwi hakuna kuba nihaiba licwe liliniwi le li ka siyala
fahalimwa lelifiwi, la Phoenix. Musindi uka keniswa kufiyela.
Mwa tolopo busihu boo koo boozwa, kunwa macwala, bahame
baba zuba kwai, bana babasizana, inza bina, ni ku minyauka,
cwalo, batu baba pila ka butanya, sibi sa munzi woo! O Mulimu,
kono Na talima fafasi ka zona, ni kunahana kuli, “Ki tuso mani
nihaiba kulika?”

268 Kono cwale Ni talima fafasi kwani ni kubona Liseli nyana
fa ni fani, Mukreste ya ipile, inza lapela. “Kaufela baba tonga ni
kulila bakala bumaswe bo bu ezahala mwahala munzi, Lingeloi
ne li lumilwe ku yo ba beya Liswayo, ku ba swaya, mi ki bona
bene ba sike ku sinyiwa.” Mi Na lapela, Ndate, kukaba babafiata
baba kaba Bakreste baba ipile, kacwalo baba tokomela, ba sa
sabi ku lwanisa bumaswe. Mulimu, mwa lizazi le, ha lu buleleni
lika ze lukile.

269 Mi ku kaba Lizazi la Katulo le li taha, mi kipeto habana
kuba ni buinyazo, kakuli Lifiusa le busihu bo lika nepelwa fa
mazimumwangala, kukwahela kwa lihalimu, mi kaufela luna lu
ka alaba. Kacwalo Na lapela, Ndate, kuli U kenye lipilu za bona
mwa mupato kwa lika kaufela za lifasi, kuli bakone kupila ka
bumulimu mwa lifasi la kacenu le. Lwa li kupa ka Libizo la Jesu.
Ameni.

270 Mu ni swalele ka ku mi inisa. Luna. . . Ni—Ni liyehile hahulu.
Mi Ha—Ha ni...Ni lukela kuzwa fa. Mafelelezo. . .Busihu ni
busihu, Ni zwanga fokunwi, ka teni kiloko, ha ni liyehile hahulu.
Ne ni bata kuzwa busihu bo ka naini seti. Ne ni si ka eza cwalo.

Cwale, fa muzuzu fela, ku beya li—li liswayo ku ze Ni bulezi.

271 Cwale, luli, Ha ni mukutazi. Mutu kaufela wa ziba cwalo.
Hanina tuto, ni kuitusisa manzwi aka a kale a Kentucky a “his,”
“hain’t,” ni “tote,” ni “fetch,” ni “carry,” ni “them thar.”” Mi
muziba kuli ha Ni mukutazi ya cwalo. Hanina tuto ya kuba
cwalo.

272 Kono Ni Mukreste. Mulena Jesu u ni pilisize kuzwa kwa
sibi. Na ziba cwalo. Mi A ni fa Linzwi lelinwi kuli ni pake nto
yenyinyani ye Ni ziba. Taba yateni fela inosi, ha Ni liki kubeya
fateni toloko ya kwa mukunda. Na Li bala fela. Mi kaufela se
Li bulela, Ni bulela nto yeswana. Mwabona? Kona fela ze Ni
ziba. Mwabona? Cwale, haiba li tolokwa ka mafosisa, Hani zibi.
Ni bulela fela ona cwalo mo li tolokezwi fa. Mwabona? Mi Yena
kamita wa yema mwa mulaho wa zona, ni ku li yemela.

273 Ni lumela kuli Jesu Kreste wa taha cwanonu. Ni lumela kuli
ki Jesu yaswana, maabani, kacenu, ni kuyakuile. Ni lumela kuli
Na bulezi kuli, “Fa nako nyana, ni lifasi,” kosmosi, muezezo wa
lifasi, “hamuna ku lu bona. . .ku Ni bona hape. Ibo, mu ka Ni
bona, mina, Keleke, kakuli Na,” tulokandina twa mutu, “Ni kaba
ni mina, mane mwahala mina, kuisa kwa mafelelezo a lifasi.
Misebezi ye Ni eza mu ka i eza ni mina.” Mwa lumela cwalo?
Lu fumani misebezi ya Na ezize, ka mwa Iponahaleza ili Yena.

274 Na lapela, busihu boo, kuli Mulimu ukanga keleke ye. ..
Cwale, hakuna taba kamba Uka ni toza cwani, Una ni ku mi toza,
ni mina. Mwabona? Hakuna taba kamba Moya o Kenile uka lika
kubulela cwani fa, Una ni kuba ni sesinwi kwande koo, sa ku 1i
utwa.

275 Jesu na fitile mwa sikwata sa batu, zazi lelinwi, mi ne ba
huwaka, “Muluti, Muluti, ki tabo kuba ni Wena kwanu, wa kuli-
ni-kuli.” Jesu a zwelapili fela.

276 Mi nekuna ni musali nyana yana tile mi aswala mungundo
wa sapalo sa Hae, mi akuta ku yo ina fafasi. Jesu ayema mi ali,
“Ki mani ya Ni sweli?”

21 Kifii, Simoni Pitrosi ali ku Yena, inge kuli, kini, a Mu
kalimela. Ki hali, “Kihande, kifii ha U kona bulela nto yecwalo?
Maii ni mafii wa Ku swala.”

278 Ki hali, “Kono Nilemuha kuli Ni fokozi. Mata,” ili ona mata,
“azwile ku Na.”

279 Atalima kaini kai mwahala sicaba. Nekuna ni mutu yana Mu
lumela. Hakuna taba, kwa kona kuba mianda anda kwani, kono
nekuna ni yana lumela. A fumana musali yomunyinyani yani, a
mu bulelela ka za butata bwa hae bwa mweya, inza yemi, mi a
foliswa. Kana ku cwalo? Ku zwelapili ona cwalo. Mwabona? Yena
wa swana maabani, kacenu, ni kuyakuile.

280 Cwale, luna ni makadi a litapelo a filwe. Ne lu file licika la
ona, kulo kwani maabani busihu, licika la ona busihu boo.

281 Kana ne lu kalezi kuzwa kwa makalelo, maabani busihu?
Kikuli ne lu kalezi a pili a fifitini kamba twenti, maabani busihu,
kuzwa fa wani kuisa ku wa kuli-ni-kuli? Ki sikamaii seo? Uli
cwani? [Muzwale uli, “Twenti.”—Mu.] Wani kuisa fa twenti. Ku
lukile. Bunata bwa bona bateni mo busihu cwana.

282 Ha lu fefii kwa mulaho wa yona, kanti. Halu kalisefii. Halu
bonefii. Luna ni mizuzu ye lishumi ka ye ketalizoho, halu feni
makadi a lishumi ka aketalizoho, kanti. Halu boneifi, yeo ikona
kuba eite-faifi kuisa mwanda. Ha lu kalelefii fa eite-faifi, kuisa
fa handeleti.

283 Ki mafii yana ni kadi ya tapelo ya eite-faifi? Nanula
lizoho la hao. Eite-faifi, musali kwa mulaho koo? Taha kwanu,
kezeli. Eite sikisi, ki mani yana ni eite sikisi? Ona fa. Eite-
sebene, eite-sebene. Yomunwi ananule lizoho la hae, eite-sebene.
Muuna yo, eite-sebene. Eite-eiti, eite-eiti. Eite-naini, eite-naini.
Nainte, nainte-wani, nainte-tu, nainte-sili, nainte-fo, nainte-
faifi, nainte-faifi. Eehe. Nainte-sikisi, nainte-sebene. Nainte-
sikisi, Ne ni si ka libona ha li nanuha, nainte-sikisi. Cwale,
haiba muna ni kadi ya mina, mutahe. Mwabona? Nainte-sebene,
nainte-eiti, nainte naini, wani handeleti. Ku lukile. Batu baa. ..
Alimunwi, bababeli, babalalu, babane, baketalizoho, silezi,
supile, eiti, naini. Kuna ni baba tondahala ka eiti.

28¢ Cwale muteeleze. Ki niti. Musike mwa taha kwanu ni sibi se
si nyendaela fa bupilo bwa mina. Kihande u ipulele zona kwande
koo, ku Mulimu. Kono haiba—haiba u ba cwalo, haiba u ipulezi
libi za hao, taha zwelapili.

285 Ki babakai kwande kafoo baba sina kadi ya tapelo, mi
mubata kuli Jesu ami folise? Mu nanule mazoho a mina. Ki
babakaibene ba ka lumela, haiba Jesu Kreste na ka eza . . . Haiba
Yena. . .Ki babakai baba lumela se?

286 Mutalime. Ni ka kupa bakutazi ba kwa mulaho wa ka.
Mizwale, kana ki niti, sina bakutazi ba Evangeli, lu lumela kuli
Bibele, yona Testamente Yenca, yona Buka ya Maheberu, ibulela
kuli ki Yena Muprisita Yomutuna, ona fa cwale, ki Muprisita
Yomutuna yakona kuswaliwa ka maikuto a matuku a luna? Kana
ku cwalo, mizwale?

287 Ki ba bakai kwande kafoo baba ziba kuli Bibele ibulela
cwalo? “Ki Muprisita Yomutuna.”

288 Kihande, haiba ki Yena Muprisita Yomutuna ya kona
ku swaliwa ka maikuto a matuku a luna, cwale, kana Na
ezize cwani, haiba Wa swana maabani, kacenu, ni kuyakuile,
konakuli, Na ezize cwani fani ha na Mu sweli ka maikuto a
matuku a bona? Musali yomunyinyani wa butata bwa mweya, ya
na Mu sweli, kakuli nana ni butokwa bwa ku swaliwa; Afetuha,
ni kutalima kwa ni kwa kufitela A mu fumana, a mu biza.
Kana ki niti yeo? Kana ku cwalo, mizwale? Cwale, haiba nji
Ki Muprisita Yomutuna ya swana, Ukaba ni kueza ka nzila ye

swana, kakuli Yena ki—Yena ki Muprisita Yomutuna. Kana ku
cwalo? Kihande, Una ni kueza ka nzila yeswana.

289 Cwale, ha mutokwi makadi a litapelo. Batili. Hamutokwi
kadi ya tapelo. Taba fela inosi yo tokwa ki kuba ni tumelo ku
Mulimu. Una ni tumelo, ulumele fela ka pilu ya hao kaufela kuli
Jesu Kreste wa folisa bakuli ni baba zielehile, mi kaniti Uka eza
cwalo.

290 Cwale, ha lu inamisefi litoho za luna fa nako nyana kwa
tapelo cwale, hape, sika kaufela si si ka bulelwa kale kamba ku
ezwa. Cwale, Ha ni buleli kuli Uka eza cwalo. Ni sepa kuli Uka
eza cwalo. Kono Na—Na lumela, mi Ni sepa kuli Uka eza cwalo.
Cwale, haiba Uka eza cwalo, ki babakai ba mina baba ka lumela?
Mu nanule mazoho a mina. Mi Ha lumeleze cwalo, kona tapelo
yaka.

291 Ndate yakwa Lihalimu, cwale Ni bulezi seo Linzwi la Hao li
bulela, “Kuitoboha kaufela, ku Ku latelela.” Bani baba itobohile
kaufela, bana ni ku Kubona. Mi hakuna taba ka So ka eza,
bani babasike ba itoboha sibi ni kulatelela, habana ku kona ku
utwisisa. Bani baba ka itoboha sin, ku sa lumela. . .

292 Lu ziba kuli sibi ki ku sa lumela. Hakuna taba kamba
lupila cwani ka kukena, se lueza kaufela, haiba lu sa lumeli, lu
baezalibi. Bibele ibulela kuli, “Ya sa lumeli u sa atuzwi kale.”
Kacwalo lu ziba kuli luna ni kulumela “Linzwi kaufela le li
zwelela mwa mulomo wa Mulimu.” Sani si lukela kuba sinkwa
sa luna ka zazi.

293 Mi Na lapela, Ndate, kuli, sina ha Ni bulezi mwa Manolo
busihu boo, Lisepiso za hao kwa mazazi a maungulo aa, ni se lu
ka bata mwa mazazi a maungulo aa. Haiba zeo li lukile, Mulena,
konakuli paka Manzwi aa ka lisupo ze latelela. Lumeleza cwalo.

294 Ni ipa ili na ku Wena, ni kwa Linzwi, ni kwa sicaba. Na
lapela, Ndate, kuli U kenye lipilu mwa mupato kulo kwani, ni
ku lumela ka pilu ya bona kaufela, mi sihulu baa baba kaba
mwa mukoloko wa litapelo. Mi kipeto kulumeleza kuli sicaba
si bone kuli Mesia, Jesu Kreste, yena Moya o Kenile, unzi ni luna
busihu boo. U mwa Keleke, yona Keleke ye Ketilwe, ye-bizizwe,
Peu ya Abrahama, ka sepiso ya silena. Lumeleza cwalo, ka Libizo
la Jesu. Ameni.

295 Cwale, cwale mutuhele fela ni talime, fa nako nyana. Cwale,
lukanga fela nako yaluna, ka mizuzu fela yelikani, mizuzu
yelikani fela, mwendi mizuzu yelishumi kihona.

296 Kana mwa Mu lata? [Kopano ili, “Ameni.”—Mu.] Kana mwa
Mu lumela? [“Ameni.”] Kana mwa lumela kuli lika ze Ni mi
balezi kuzwa mwa Linzwi busihu boo ki niti? [“Ameni.”] Kana
mwa lumela kuli Jesu na ezize cwalo fani ha Nali fa lifasi?
[“Ameni.”] Kana mwa lumela kuli Na sepisize cwalo? [“Ameni.”]
Kana mwa lumela kuli lu mwa mazazi a maungulo? [“Ameni.”]
Cwale, yeo ki sepiso ya Hae. U swanela kupila ona cwalo. “Ha

muina ku Na, Manzwi a Ka aina ku mina, konakuli mukupe
se mu lakaza. Si ka ezwa ku mina.” Cwale, mulelo wa hao ni
muhupulo una ni kuba o lukile. Una ni ku lumela cwalo ka pilu
ya hao kaufela.

297 Cwale, Hani lumeli kuli kuna ni mutu mwa mukoloko wa
tapelo yo Ni ziba. Lu baenyi. Ni muenyi. Kwande fani, lubaenyi.
Kaufela mina baba ziba kuli hakuna se Ni ziba ka mina, mina
babali mwa mukoloko wa tapelo nyana wo mo, nanula lizoho la
hao, uziba kuli hakuna se Ni ziba ka wena. Ku lukile. Kaufela
kwande ka foo, baba ziba kuli ha Ni mi zibi, kamba hakuna se ni
ziba ka mina, mu nanule fela mazoho a mina, mwabona. Ki fo he
cwale. Konakuli, ki taba ye patilwe. Ki ba fa babana ni makadi
a litapelo. Kuna ni alimufiwi yasina tapelo. . .

298 Kadi ya tapelo ha ki sesiiwi kono ki kadi yenyinyani ni
nombolo fateni. Ku mifa fela nombolo, mushimani utaha ku to
kopanya, mi mutu kaufela ya bata kadi ya tapelo wakona kuba ni
yona. Mi ha zibi, hakuna mutu ya ziba, ko Ni. . . Kihande, hakoni
kuziba haiba makadi a kopani kopani, kuzwa kwa sibaka se
kuya ku sesifiwi. Haba zibi ya kaba mwa mukoloko wa litapelo,
"kakuli halukoni kubulela cwalo. Linako zenata, lu isanga kulo
kwani. . .

299 Fani hane Ni kalile pili, ne luna ni muuna kwani yana lekisa
makadi a litapelo. Yomufiwi naize, “Ni ka kufa ma dollar a faifi
handeleti kuli ubeye musala ka mwa mukoloko.” Mwabona?

300 Na nga mwanake wa mushimani luli. Mi se Nili, “Mwana
ka wa mushimani, kuli u utwane hande ni sicaba, kacwalo ba
zibe kuli haukoni kulekisa kadi ya tapelo, mutahe fapila bona,
ukopanye makadi a litapelo sina cwana, mi kipeto ufe ku mutu
kaufela ya bata. Mi kwanda zeo, mwana ka, hauna kuziba ko Ni
ka bizeza kufitela Ni fita kulo kwani.”

301 Ki ba bakai bababoni zeo mwa mukopano, nako ni nako? Ka
nako kaufela, Ni ka cinca, ni kuya kwanu, kwani. Mi konakuli,
kwanda zeo, koo mutu a folisizwe fa katala, kuna ni baba
twelufu baba bizizwe kwani, mwabona, yeo ki niti, kusina
makadi a litapelo.

302 Kacwalo ki ze sa palelwi za Mulena Jesu Kreste, yena ya
swana maabani, kacenu, ni kuyakuile.

303 Kikuli muka itoboha lika kaufela, ku Mu latelela? Kikuli
mwa itakaleza kuitoboha ku sa lumela kwa mina, ku Mu latelela
kwa foliso? Muitobohe lika za—za mina za lifasi, ku Mu latelela
mwa kukena, ni ku zamaya ka Yena. Mueze cwalo cwale. Hani
buleli kuli Uka eza cwalo. Haiba A eza, konakuli mu ka ziba.

304 Musali yo ya yemi fa, se ki—ki siswaniso hape, sina hane
Ni bulezi maabani busihu, ka za Muhalalehi Joani 4. Ki yo fa
muuna ni musali, ba kopana ka nako yapili mwa bupilo. Mi
neli fa kapula ka nyinyani. Haiba mukile mwaba kwani kwa
Samaria, kwanda Sikare kwani, ili—ili lisima lelinyinyani, kuna

ni siswaniso sesinde nyana, kwa tuko a sona, sina cwalo. Fani
kona fa na inzi musali, ni kuambola ku Jesu. Muuna, musali, na
kopani ka nako yapili. Mi A bulelela musali yani butata bwa hae.
Butata bwa hae neli, nali bwa sibi.

305 Jkona kuba yena. Wakona kuba muezalibi. Wakona kuba
muipi. Wakona kuba mulumeli. Wakona kubata foliso ya mubili
wa hae. Wakona kubata foliso ya mutu usili fela. Wakona kuba
ni masheleni. Yena, Hani zibi sa tezi kwanu. Hani koni fela ku
mi bulelela. Uyemi fela fani, ki musali. Ku felile. Yeo ki niti. Lwa
li kuba lu kopane. Kono haiba Mulena Jesu uka taha kwanu. . .

306 Cwale, ku mu folisa, haiba wa kula, Hani koni kueza cwalo.
Hani koni kueza sa ezize Mulimu. Cwale, taba fela inosi. . .

307 Kucwani kambe Jesu na ka yema fa ni suti ye? Haiba na ka
taha ku Jesu mi uli, “Jesu, kana Uka ni folisa nji?”

308 Kihande, Na kali, “Mwana ke, Ni ezize kale seo. Ne ni
holofalezi bumaswe bwa hao. Ka miupa ya Ka ne u folisizwe.”
Kana ku cwalo? Ki musebezi o felile.

309 Mutahe, mubulele kuli, “Jesu, kikuli Uka ni pilisa? Kana Uka
ni pilisa?” Yeo ha ki puzo. U ezize kale cwalo.

310 “Mulena Jesu, Na amuhela Swalelo ya Hao. Ni muezalibi.”
Mwabona? Ne u pilisizwe kwa mulaho kwani. Ne u folisizwe
kwa mulaho kwani. U 1li amuhele fela. Ka tumelo u pilisizwe.
Ka tumelo u amuhele puluso ya hao.

311 Mi mutu kaufela ya taha, u ka ku bulelela kuli una ni mata
a kufolisa, mi bakona ku ku folisa, ube. . .wena upile hande ni
zeo, 'akuli ha ki zona. Mata a foliso ateni ku Kreste, ki musebezi
o felile kale.

312 Haiba mutu u ku bulelela kuli Mulimu u mu file mata a
kuswalela libi za hao, ni kueza cwalo, usike wa 1i lumela. Ba
swalezwi kale. Jesu uyemi mwahali mo busihu boo, nto inosi fela,
neika bulela kuli Nali yena Mwana Mulimu.

313 Kucwani haiba Na li...Kucwani haiba cwale mazoho aka
na tezi mafniba a limapo, mi mali a zwa ku bona, ni miutwa kwa
fapili fa? Sani niteni ne si sike saeza Jesu. Yani ikona kuba nama
yaka.

314 Mi lu ziba kuli nama i inzi kwa lizoho la bulyo la Mulimu.
Mi ha i taha, nako haisana kuba teni. Yeo ki niti. Fani Jesu ha
tuluka, kona mafelezo ateni.

315 Kono Uteni mo mwa mufuta wa Moya. Mi kipeto Bupilo bwa
Hae bu ku wena ni Na, ku mifa tumelo ni ku nifa tumelo.

316 Cwale, mutalime kwanu. Ona—ona maikulofoni ye, kambe
nekusina linzwi le lipila kwanu kuli abulele ku yona, ikona
kukuza koku petehile. Kana ku cwalo?

317 Cwale, mutalime. Muteeleze hande, kuli musike mwa li
mbwinja cwale. Taba ye, haiba Mulimu uka li eza, uka li kondisa
hande.

318 Cwale, maikulofoni ye haikoni kubulela sika kaufela, kakuli
haina sa kubulela ni sona. Kana ku cwalo? Cwale, nzila fela inosi
yeo maikulofoni ikona kubulela ka yona, ki ka kubulela sika ku
yona.

319 Cwale, ki Na yo fa. Ha ni muzibi musali yani, nali kuba ni
mubone fateni. Mazoho aka fapila Mulimu, mi u nanuzi mazoho
a hae, kuli ne lu sa zibani. Hakuna se ni ziba ka yena. Kono,
kufitela Sesifiwi si taha fa, ku to bulela se si fosahalile fani, Nina
ni simumu, hape, ’kakuli hakuna se Ni ziba. Mulimu uziba kuli
yeo ki niti. Mwabona? Kuna ni kuba Sesifiwi se si bulela.

320 Cwale, wakona kunga keto ya hao. Haiba wena, sina Filipi,
na ize...Kamba, Natanaele ali, “Ki wena Kreste, Mwana
Mulimu yapila. Ki wena mu—mu Mulena wa Isilaele.” Mwabona?
Kamba ne mu ka bulela kuli neli Baalezebubi. Mwabona fo ba
inzi busihu cwana? Ha ni zibi ko ku inzi Natanaele busihu boo.
Ya sa shwi. Mwabona? Munge keto ya mina. Seo sitingile ku
mina. Mwabona?

321 Kono cwale, Ni bulela cwalo, ni libelezi kubona haiba Uka
nifa tozo. Haiba Ha fi tozo, konakuli kuna ni fela nto ilifiwi ye Ni
kona kueza, balikani, ki kukupa swalelo, kuli Ha si ka ni katana
busihu boo. Mi kipeto lu ka beya fela mazoho fa bakuli ba ni
ku ba lapelela, ni kukupa mbuyoti, kueza pizo ya kwa katala, ni
kuya kwa hae. Kona fela ze lukona kueza. Kona fela ze Ni ziba
kueza.

322 Kono haiba A taha, konakuli Ni sepa kuli mafi ni mani wa
mina ya nanuzi lizoho la hae, kuli mubata kubona Kreste, Ni
sepa kuli ki musebezi wa mina, se si sa fela fela, kutaha kulo
kwanu ku to kubama, ni kubulela kuli, “Mulena Jesu, Na ipa
ilina cwale ku Wena.”

323 Kakuli, haiba Ni lihata, Haana ku paka lihata. Haana kuba
ni sa kueza ni sibi. Mulimu haana kueza cwalo. Kono haiba Ni
mi bulelezi Niti, konakuli Utamehile ka Linzwi la Hae, ku—ku—
ku bonisa kuli ki Niti.

Mulimu, lumeleza cwalo.

324 Cwale mube fela ka likute. Mwabona? Kai ni kai mwahala
sicaba, mube fela ka likute.

325 Mwendi ni ambole ni wena fa muzuzu fela, kalibe, nto yeniwi
fela cwalo. Ha ni ikutwi tozo fahalimwa ka. Mi Ha—Ha ni ku
zibi, mi kacwalo kona cwalo. Cwale, nto fela ye Ni bata kuli u
eze, haiba Ni ku buza sika, ubulele fela kuli “eni” ni “batili.”
Mwabona? Cwale, libaka le Ni ezeza cwana. . .Ha lungeni fela
nto yenwi, kuli ikone kuba. . .

326 Ha lu lati kuzwa mwa Mainolo. Muine hande mwa Maiolo,
mi luziba kuli lu lukile.

327 Cwale, ka mutala, Jesu, cwale, Nali kwani mwa naha isili,
mi Nali mwa musipili wa Hae kuliba kwa Jeriko, yeneli ona fani
kushetumuka lilundu, kono Na tokwa kuya kwa Samaria, ka
nzila ye. Cwale, Ndate na Mu lumile kwani. Jesu naize. . .

328 Mwa kauhanyo yetatama, kauhanyo ya 5, fani ha Na folisize
muuna yana na ni butata cwalo. . .Batu babaeza likiti kiti neba
lobezi kwani, bunata bwa lianga, libofu, ba lufianali, inge ba
libelela ku zamaya kwa mezi. Mi Jesu ataha cwalo, mi A bona
muuna yana kula butuku bobu kataza kuzwa, mwendi TB,
kamba butata bwa sinya, kamba nto yefiwi. Mi A mu folisa,
kakuli Na ziba kuli naliteni kwani, mi a ziba kuli nali ona cwalo.
A zwelapili, a zwa mwahala sicaba kaufela kwani. A zwelapili,
ona cwalo. Lu ziba kuli yeo ki niti. Kana ku cwalo?

329 Ba fumana, Majuda ba Mu fumana, ni ku Mu buzaka lipuzo.
Neba ka Mu buza hape busihu boo: “Kini ha Na ezize cwalo,
haiba Una ni makeke, mi ulata batu kaufela, kifii ha Na siile
libunda tuna lani la lianga, libofu, lufiafiali, inza omelezi, inza
lobezi fani?”

330 Na folisize fela muuna alimufiwi yana sa kulisi hahulu. Na
sa lukeli ku mu bulaya. Na bile ni zona, myaha ye seti-eiti. Na
sa katazehile. Na kona ku zamaya. Ali, “Fani ha Ni ya kwa lisa,
kuna ni ya ni fetela kwani.” Mwabona? “ Yomufiwi u kena kapili
ku na.” Kono Na folisize muuna alimunwi yani hande.

331 Mi fani ha Na buzizwe, ki ya Manzwi a Hae. Muiloli Joani
5:19, “Kaniti, niti, Ni 1li ku mina, Mwana hakuna sa kona
kuikezeza Iliyena; kono Sa bona Ndate aeza, kona sa eza ni
Mwana ona cwalo.”

Kacwalo foo ha Na ile kwa Samaria, Mulena a Mu etelela
kwani.

332 Cwale, Mulena na ni etelezi, mutanga Hae, kwa Phoenix. U
ni etelezi kwanu busihu boo. Cwale ki Na yo fa, inza bulela litaba
za Hae.

333 Cwale, fani Jesu hanaile kwa Samaria, taba yapili ya Na
fumani neli musali yana taha fapila Hae. A ambola ku yena
kufitela A fumana buino bwa hae. Fani ha Na mu bulelezi,
kapili musali a lemuha kuli neli mupolofita kamba Mesia ya na
sepisizwe. Na bulezi kuli Nali yena Mesia. Mwabona?

33¢ Kacwalo lu ziba kuli bapolofita nebali mwa mazazi afelile.
Kacenu ki Kreste. “Mulimu mwa linako za kale ni ka linzila
zehata nabulezi ni bo ndatahe ka mupolofita; mwa mazazi a
maungulo aa ka Mwana Hae, Kreste Jesu,” ili ona Moya o Kenile
ku luna.

Cwale Uteni mo.

335 Mwa lemuha cwalo. [Kezeli uli, “Eeni.”—Mu.] Ni bata ku
kubuza, sina Mukreste ku yomunwi. Ona fani fela hane Ni
talimile kwani, ne mu ka ziba kuli sesifiwi ne si ezahalile, Moya
omunde luli, o ikokobelize. Kana ku cwalo? Nanula lizoho la
hao haiba yeo ki niti, kuli batu ba bone. Mwabona? Cwale, ona
fa cwale, inge ni talimela musali, haiba mwakona ku mubona
(Mwabona fani?), Liseli le lifubelu, lisweli fela ku zamaya
kupotoloha musali.

336 Cwale u zwile ku na. Batili. Ki ku mutu usili fela. Ki musali
yomunwi. Ki, usweli ku lapelela musali, mutu usili fela. Ki
mukwenyana wa hao wa musali. Mi una ni—ni butata bwa lipiyo.
Mi—mi una ni fela piyo ilintwi. Mi u saba kuli ki kansa. Mi
kona libaka hauli kwanu, ku to ni kupa kuli ni mu lapelele. Seo
kikuli SA BULELA MULENA KISONA. Wa lumela? Zamaya,
ulumele ka pilu ya hao kaufela, mi habana ku i shenyisa. Usike
wa kakanya. Unge nto nyana yo nani mwa lizoho la hao, u mu
beye.

337 Wa lumela ka pilu ya hao kaufela?

338 U ikutwa cwani? Lu baenyi, hape, ku yomuiwi ni yomunwi.
Nako ya luna yapili ha lu kopana. Mi haiba...Mulimu, ka
Mwana Hae, Jesu Kreste, u lumile Moya wa Hae. Jesu naize,
“Kaufela ko ku kopanezi bababeli kamba babalalu mwa Libizo
la Ka, Ni kaba mwahala bona.” Yeo ki sepiso ya Hae, nji cwani?
Cwale, Hakoni ku kutela kwa sepiso ya Hae.

339 Taba inosi fela, ki kuli, lu litimbi hahulu mwa tumelo,
kufitela lu palelwa ku Mu bona. Ki kabakaleo Mulimu ha luma
bapolofita mwa lifasi. Mwabona, batu habana kubala Bibele
ya bona, mi bona—bona habana, baya fela, kacwalo Mulimu
kamita wa ba lumelanga sisupo. Mi halata mupolofita ki sisupo.
Mwabona? Mi kacenu Moya o Kenile kona Sisupo sa luna, 'kakuli
Yena ki Mupolofita wa Mulimu ya zamaya mwahala luna. Ki
Mupolofita wa Mulimu, Sisupo sa mazazi a maungulo.

340 Cwale, ni sa ku zibi, mi hakuna se ni ziba ka wena. Kono
haiba Mulena Jesu Kreste, yo Ni sa zo bulela fela, kuzwa mwa
Bibele, uka bulela ka na mi u ni bulelele so yemezi foo, kana si
ka ku konisa kulumela? [Kezeli uli, “Eeni.”—Mu.] Kana si ka eza
kuli sicaba si lumele?

Cwale, Ndate wa teeleza. Na ziba.

341 U katazwa ki buino bwa kuikalelwa. Yeo ki niti. Haiba yeo
ki niti, nanula lizoho la hao.

342 Cwale, yomunwi kwani na hupula kuli Ne ni nuhile seo.
Cwale, haukoni ku si pata cwale, muzwale. Li taha mo.
Mwabona? Ni alabile yeo. Musike mwa lumela cwalo. Musike
mwa lumela zeo. Sani ki sibi. Sani ki ku sa lumela. Mulimu uka
ku atula ka zona. U ka yo ikalabela ka Lizazi la Katulo. Nilukela
kubiza cwalo, kono hafiata Ni kena mwa butata.

343 Ha ni zibi sa Na ku bulelezi. Fa nako nyana fela. Eehe, ki
fo he cwale, ki muluti. Ki kuikalelwa, bufokoli. U fokozi ka
zona, u filikani fela, ubile ni zona fa nako yetelele. Yeo ki niti.
Una ni butata bobufiwi, hape. Una ni yo lapelela. Muuna hao,
mwa sipatela, ni butata bwa mwa mba, kona a sa zo pazuliwa
fela. Musala bo. Good, zamaya kwa ndu, ulumele ka pilu ya hao
kaufela. Mi u beye seo ku yena, mi uka—uka ba hande. Mulimu
aku fuyole.

344 Kana Wa ku ziba? Mwabona? Luli, Wa kuziba. Na bona. Sani
ki...Kana ha mu lemuhi kuli yena Jesu yaswana yana zamaile
mwa Galilea ki yena Jesu yaswana yani fa busihu boo? Kikuli ha
mu lemuhi cwalo?

345 Cwale, Hakuna se ni ziba ka za...Ni sepa kuli yani neli
musali yana lapelezwi, ona fani. Kana ku cwalo? Kana sicaba
kaufela mu zibile musali yani? Kana kuna ni ya ziba musali
yani nji? Munanule lizoho la mina. Kana lika zeo ne li lukile?
Nyanganyisa mazoho a mina, haiba ku cwalo. Ona foo. Ki hande.

346 Taha. Ubulela Sikuwa? [Muzwale uli, “Eeni, munaka.”—Mu.]
Zeo li lukile. Umu Indian? [“Mu Indian.”] Ni nani li kuteka; mu
American wa niti. Ha ni sepi. . . Na, kakuba fela mutu alimunwi,
Hanikoni kuba ni keto. Ni kona fela kueza keto yaka. Ni sepa
kuli ha mu utwisisi hande. Mu ziba kuli ha Ni ezi cwalo. Na
sepa, mwa sibaka sa kuluma ma milioni ni ma bilioni a madollar,
kwabuse bwa mawate, ba lukela ku mi tokomela mina sicaba.
Kiniti. Kiniti. Kiniti luli. Pilu yaka yaya ni wena kamita. Ne nili
kwani kwa tibelelo mwa San Carlos, ha ki kale hahulu. Kamo
Moya o Kenile no kenezi mwateni, kufolisa batu bani!

347 Na ni muenyi ku wena, muflaka. Ha ni ku zibi. Nali kuba ni
ku bone fateni mwa bupilo bwaka. Lu baenyi ku yomunwi luli.
Yeo ki niti. Luna lu ba linaha zepeli. Na ni wa Anglo-Saxon,;
wena umu Indian. Nina ni mali nyana kuna kuzwa ku boma. Bo
kuku ba basali neli ma Cherokee. Na i kuhumusa ka zona. Kiniti.
Kono kakuba muzwale waka, Hani koni kueza se si ka ku utwisa
butuku. Ni ka ku tusa fela.

348 Tusika lwa ma Indian, ne lu banga kuli, haiba neba na ni
alimunwi mwahala bona, yana kona kubulela ka kunuha ni ku
bonisa kone kuinzi folofolo, wa ba mupolofita mwahala bona. Mi
ne bali...Kono haiba na bulela ka kunuha litaba ze si ka luka,
nana ni kushwa ka zona. Na lukela kuba cwalo. Yeo ki niti. Neba
sina ku-hohana ni zona.

349 Haiba Mulimu ki Mulimu. . . Naha hakulata imifa mubonelo
o0 maswe, kono Mulimu haana ku mifa ulimufiwi. Na lumile
Mwana Hae ku mina.

350 Ni boni fela se si ezahalile. U zwile fela mwa sipatela. Uh-
huh. U tile kwanu ku to lapelelwa. Una ni butata bwa mwa mba,
mi ulibelezi kupazuliwa. Sani KISONA SA BULELA MULENA.
Taha kwanu.

Ndate yakwa Lihalimu, Ni kalimela butata bwa mwa mba
boo.

351 Satani, u ipatile kuzwa ku dokota, kono hauna kuipata ku
Mulimu. Akuzwe ku yena, ka Libizo la Jesu Kreste. Ameni.

Usike wa bilaela ka zona. Zwelapili cwalo, ube hande.
Wa lumela?
U ikutwa cwani?

352 Kalibe yomunyinyani yo yainzi fa, inza lapela, kwa mulaho
fela wa musizana yo yainzi kwa pata, ni butata bwa siinya, wa
lumela kuli Mulena Jesu uka ku folisa, kalibe? [Kezeli uli, “Na
lumela Na ezize.”—Mu.] Kona cwalo.

353 U ni bulelele Ya sweli. Ki linokolwa ze mashumi amabeli
kuzwa kuna. U sweli Muprisita Yomutuna, yeo ki niti, ya kona ku
swaliwa ka maikuto a matuku a luna. Kana ha mu lumeli cwalo?

354 Wa lumela, kalibe? [Kezeli uli, “Eeni.” —Mu.] Wa lumela kuli
Mulimu wakona ku ni bulelela butata bwa hao? [“Eeni, Na
lumela.”] Ha ki wena yana ni butata, ki kezela hao. Una ni kansa.
Yeo ki niti. Usike. . .Lumela, usike wa kakanya. Unge taulo yo
na ni ku yena, ni ku mubeya ku yena. U lumele ka pilu ya hao
kaufela. Uka zwa ku zona, haiba u ka lumela ka pilu ya hao
kaufela. Aku zamaye kwapili. Uh-huh.

355 Ube ni tumelo. Kana wa lumela ka lipilu ya hao kaufela?
Li zwile kwa katala. Li mwahala sicaba.

356 Ki musali yomunyinyani, yomusisani ya inzi kwa mulaho
kwani, yana ni TB. Uinezi kwa mulaho kwani, wa lapela.
Wa lumela kuli Mulimu uka ku folisa? Wa lumela? Kalibe
yomunyinyani ya talimela cwalo, kafoo kwa kulaho. Nanula
lizoho la hao, kwa mulaho kafoo, kalibe, kwa mulaho wa muuna
yani ya sweli kupotoloha. Ulumele ka pilu ya hao kaufela. Eeni.
Musali yomunyinyani, wa milili ye kutilwe. Ku lukile. Kona
cwalo. Ulumele cwalo, mi kufelile.

357 Ki sikamani sa na sweli, kwa mulaho kwani? Ni ku swabisa
kuli u li lumele.

358 Kucwani ka wena, kalibe? Wa lumela butata bwa mukokoto
bo bu ku siile, kuzwa fo yemezi fa? Kihande, kanti, uzwelepili
fela. Kona fela ze u lukela kueza. Ulumele ka sesili ku wena
kaufela.

359 Ne u nani nto yeswana. Kacwalo haiba u lumela fela,
zwelapili fela kuya kwapili, uli, “Ni Itumezi, Mulena. Aku eze
hande.” U lumele ka pilu ya hao kaufela.

360 U saba kuli uka ba sihole ni kuopa mwa lingongo, nji cwani?
Kacwalo haiba wa lumela, ulumele ka pilu ya hao, zamaya
ulumele ka pilu ya hao kaufela, mi ube hande. Kona fela ze u
lukela kueza, ki kulumela.

361 Mwa lumela? Kucwani ku mina batu babanwi kwande kafo?
Kana muinzi mwa tumelo, mwa lumela?

362 Kucwani hane Ni ka ku bulelela kuli Jesu na ku folisize,
inge uyemi fani, kana ne u ka lumela cwalo? [Kezeli uli,
“Ameni.”—Mu.] Ukale fela ku zamaya, mwabona, unzo lumela
ka pilu ya hao kaufela.

363 U bata kuya kwa ndu, u yo icela mulalelo wa hao nji? U
lumela kuli mba ya kale ye ikalezwi yani i ku siile? Zamaya
uzwelepili, kuca haiba wa lata. Mulumele.

Kana wa lumela?

36¢ Kucwani ka musali yani yainzi fani, inza lapelela mwana
yomunyinyani yani, yana ni butata bwa mali? Wa lumela kuli
Mulimu uka folisa mwana? Ku lukile, wakona kuba ni yena.

365 Sani ne si natile kalibe yani, ona—ona bukaufi ni wena
kwani. Uinzi fani inza lapelela buino bwa kuikalelwa, yeo ki
niti, bukaufi ni wena. Hape, una ni muzwale yana ni buino bwa
booko. Yeo ki niti. Una ni me yana ni liito le 1li kulile maswe.
Haiba u lumela ka pilu ya hao kaufela, Mulimu uka mu folisa.
Ameni.

366 Wa Mu lumela?

367 Ku cwani ku wena kwanu, mwa sipula sa mawili? Wa lumela?
Yani ki mwana hao wa mushimani yainzi fani, ya bulezi fela ona
cwalo. Yani ki yena mwana hao. Una ni kansa fa sifateho sa hao.
U tata ku utwa. U bata kolobezo ya Moya o Kenile. Yani ki niti.
Haiba u lumela ka pilu ya hao kaufela! U li lumele ka yena,
mwana ke? U lumele ka pilu ya hao kaufela? U mu bulelele mwa
zebe ya hae. U mu beye lizoho, mi a amuhele kolobezo ya Moya
o Kenile.

368 Kana mwa lumela kuli Jesu Kreste ki ya swana maabani,
kacenu, ni kuyakuile?

369 Kana mwa lumela Mesia, yena Mesia yomutuna wa Mulimu,
u zamaya mwahala sicaba sa Hae?

370 Kana mwa itakaleza kuitoboha kaufela ni ku Mu latelela?
Haiba u cwalo, nanula mazoho a hao ku Yena, mi uli, “Ni ka Mu
latelela. Ni ka Mu latelela. Ni ka Mu lumela. Linzwi kaufela La
bulela, Ni ka Mu lumela. Ni ka otolola bupilo bwaka. Ni ka Mu
sebeleza.” Mulimu abe ni makeke! Mulimu ami fuyole.

311 Ki balumeli babakai babali mwahali mo cwale? Munanule
mazoho a mina.

312 Ki babakai baba bata ku sutelela ku Yena? Mu nanule
mazoho a mina. Kaufela baba bata ku sutelela ku Yena ni ku
Mu amuhela ona fa cwale, Uteni ona fa. Ye ki Pata ya Hae.

37 Muuna yani kwa mulaho kwani ni butata bwa sinya, ku
felile, muzwale. Mulimu uku folisize kale ona fani.

314 Kifi, Li sweli fela kuya kai ni kai inge, Liseli le li fubelu, le 1i
potoloha mwahala muyaho. Sika kaufela sa kona kuezahala ona
fa cwale. Lwakona kuba ni pentekota yeniwi, haiba mu lumela
fela.

375 Amu yeme ka mahutu, mafii ni mafi wa mina. Mu nanule
mazoho a mina ku Mulimu. Mu Mufe milumbeko.

376 Ni Itumezi, Mulena Jesu. Lwa Ku lapela, Ndate, kakuli ki
Wena Mupulusi wa luna ni Mulimu wa luna. Uteni mo. U pakile
Linzwi. U Li pakile kuba cwalo. Ki wena Mulimu, Mesia, ya
swana maabani, kacenu, ni kuyakuile. Kusina kupalelwa, kusina
kukakanya, Wena u Mulena Jesu yaswana. Tumbo ibe kwa Libizo
la Hae le Likenile!

377 Kana mwa Mu lata? Muli, “Ameni.” [Kopano ili,
“Ameni.”—Mu.]

378 Ki ba bakai ba mina balumeli cwale? Munanule mazoho a
mina. Cwale, Jesu naize cwana, yena Kasibili, “Lisupo ze li ka
latelela baba lumela. Ha ba ka beya mazoho a bona fa bakuli,
bao ba ka foliswa.” Ha ki na fela ninosi ya na ni Moya o Kenile.
Muna ni Ona, nimina. Mu ba mulumeli, ka kuswana fela sina ha
Ni li mulumeli. Cwale muitobohe ku kakanya kwa mina kaufela.

379 Mubeye lizoho la mina ku mutu mi ulumele kuli Mulimu
uka folisa mutu yoo, kuya ka Linzwi la Hae. Haiba Uka buluka
mufuta wo...Beya lizoho la hao ku yomuhwi, zamaya u mu
lapelele, uli, “Mulena, folisa mutu yo.” Ulapele mi ubone se si
ka ezahala. U mulumeli.

380 Mulimu Yamata kaufela, ka Libizo la Jesu Kreste lu komile
diabulosi. Lu mu omanyize, mi lu pazauzi mata a hae kuzwa ku
yena. Ka miupa ya Mulena Jesu Kreste lu folisizwe. $\

